
КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№95 (24.845) 2025 гъэм шыщхьэуIум (августым) и 7, махуэку И уасэр зы тумэнщТхьэмахуэм щэ къыдокI

2-нэ нап.

ЩIэныгъэм
и лъагъуэхэр

4-нэ нап.

Кавказым ис
щIалэгъуалэр 

зэкъуоувэ
3-нэ нап.

«Махуэку»
4-нэ нап.

Гъуазджэр
зи псэм хэлъ

Къанкъул Ислъам

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэКIуэкIуэ Казбек иригъэ-
кIуэкIащ КъБР-м и Iэта-
щхьэм и деж Инвестицэ-
хэмрэ хьэрычэт IуэхухэмкIэ 
щыIэ советым и зэIущIэ. 
Абы щызэхалъхьэжащ 2024 
гъэм ирагъэкIуэкIа лэжьы-
гъэм кърикIуахэр, мы зэма-
ным щыIэ щытыкIэр зы-
хуэдэр щызэпалъытащ икIи 
къалэныщIэхэр яубзыхуащ.

ЗЭIУЩIЭМ хэтащ КъБР-м и 
Правительствэм и УнафэщI 
Мусуков Алий, абы и къуэ-
дзэхэр, экономикэ IэнатIэм и 
министрхэр, республикэм и 
хьэрычэтыщIэ зэгухьэны-
гъэм и лIыкIуэхэр.

ЗэIущIэр къыщызэIуихым, 
КIуэкIуэ Казбек къызэхуэса-
хэм ягу къигъэкIыжащ Пе-
тербург щекIуэкIа экономи-       
кэ зэхуэсышхуэм стратегие 
жэрдэмхэмкIэ агентствэм 
хэIущIыIу зэрыщищIамкIэ, 
Лъэпкъ инвестицэ рейтингым 
Къэбэрдей-Балъкъэрым и 
Iуэхухэр зэрыщефIэкIуар, 
 КИФЩI-м щиIыгъа 3-нэ увы-
пIэм икIыу 2-нэм зэрыкIуар. 
Республикэм и Iэтащхьэм 
къы  хигъэщащ «абы шэч зэ-
ры хэмылъыр икIи экономи-
кэм и хабзэхэм зэрытетыр, 
макроэкономикэ ехъулIэны-
гъэхэми зэрыщIагъэбы дэ-
жыр».

КIуэкIуэ Казбек абы теухуа 
бжыгъэхэр щхьэхуэу къи-
хьащ. Къапщтэмэ, цIыхухэм        
я хэхъуэхэм ятеухуахэр: «2019 
гъэри къыхиубыдэу къап-
щтэмэ, ди цIыхухэм ику иту я 
хэхъуэр сом 20815-рэ хъууэ 
щытауэ аращ. Мы зэманым, 
2024 гъэм кърикIуахэм япкъ 
иткIэ, ар сом 45443-м нэсащ. 
КИФЩI-м и гугъу пщIымэ, 
ику иту ар сом 40603-рэ 
 щохъу, нэгъуэщIу жыпIэмэ, 
2019 гъэм къыщыщIэдзауэ 
хуэди 2,2-кIэ хэхъуащ. 
 КИФЩI-р къапщтэмэ, ди деж 
ику иту проценти 10-м щIи-
гъукIэ щынэхъыбэщ. Хэхъуэр 
зэрыщыту къэбгъэлъа гъуэ-
мэ, зэхъуэкIыныгъэхэр зэ  ры-
щыIэр жытIэфынущ, ныб-
жьэгъухэ. Сэ 2020 гъэр 
къэсщ тэнщи, а илъэсым а 
бжы гъэр ипэ ита илъэсым 
елъытауэ процент 99-рэ 
 хъурт. НэгъуэщIу жыпIэмэ,  
ди цIыхухэр нэрылъагъуу 
нэхъ хуэмыщIауэ псэу хъурт. 
Дэ инфляцэм дылъэщIы-
хьэртэкъым - проценти 100-
кIэ нэхъ мащIэт. 2020 гъэм 
къыщыщIэдзауэ илъэс зэкIэ-
лъыкIуиплIым гъэ къэс ику 
иту проценти 110-м щIигъукIэ 
хохъуэ. Абы Iэмал къитащ 
сом 45443-м дынэсыну, икIи 
мыбдежым щхьэщытхъугъи 
хэмылъу схужыIэнущ ар 
 КИФЩI-м щынэхъ ин бжы-
гъэу зэрыщытыр. 2024 гъэм и 
закъуэ къэдмыщтэми, ды-
зэрыт илъэсым и щIышылэ - 
гъатхэпэ мазэхэми къриубы-
дэу зэхъуэкIыныгъэфIхэр зэ-

КъБР-м и Iэтащхьэ 
КIуэкIуэ Казбек и телеграм-
каналым цIыхухэм щадэ-
гуэшащ Тырныауз къалэм 
щытыкIэр зэрыщызэ теу-
вэж щIыкIэм теухуа хъы-
бархэмкIэ. 

ГЪУЭГУ, коммунальнэ 
IуэхущIапIэхэм мы махуэхэм 
я нэIэ трагъэкIыркъым Тыр-
ны ауз къыщеха ятIэпсым зэ-
хикъута гъуэгухэр зэгъэзэ-
хуэжыным. Лэжьыгъэр 
жэщ-махуэм и кIуэцIкIэ 
зэпыуркъым. Къалэм и уэ-
рам нэ хъыщхьэм ирикIуэ ав-
томобиль гъуэгумрэ лъэс 
лъа гъуэмрэ нэхъ пасэу 
къызэIуа хыжащ. Район ад-

Большая Мартыновкэ, ЩIыхьым и фэеплъым деж ще-
кIуэкIащ Мартыновскэ районыр бийм зэрыщахъумэрэ 
илъэс 83-рэ зэрырикъуам теухуа пэкIу. «Эстафета поколе-
ний» зыфIаща Iуэхум хэтащ Мартыновскэ районым и ад-
министрацэм и унафэщIым и къуэдзэ Гончаровэ Наталье, 
районым къегъэщIылIа къуажэ администрацэхэм я 
унафэщIхэр, «Пэрытхэм я зэщIэхъееныгъэ» щIыналъэ зэ-
гухьэныгъэм и унафэщI Чвановэ Еленэ, районым и гуа-
щIэрыпсэухэр, щIалэгъуалэр. 

ПЭКIУР къызэIуаха нэужь, дзэ комиссар Тузов Дмитрий 
ДНР-м щыхэкIуэда зауэлI Серый Юрий и Iыхьлыхэм яриты-
жащ езыр мыпсэужу абы хуагъэфэща «ЛIыхъужьыгъэм и ор-
деныр». 

ЗэIущIэм къыщыпсэлъахэм жаIащ Хэку зауэшхуэм ди 
цIыхухэм щызэрахьа лIыгъэмрэ хахуагъэмрэ дэтхэнэми и гум 
илъын зэрыхуейр, мы зэманым дзэм къалэн щезыхьэкIхэм я 
дежкIи ар щапхъэ зэрыхъур. Къыхагъэщащ, нобэ дзэ Iуэху хэ-
хам щыIэ щIалэхэми ди япэ итахэм яхуэфэщэн лIыгъэ 
къызэрагъэлъагъуэр. ПэкIум хэтхэр дакъикъэкIэ яхуэщы-
гъуащ зауэм зи псэ щызытахэм, фэеплъым удз гъэгъахэр 
тралъхьащ. 

ИужькIэ, «Эстафета поколений» автомобиль къызэдэжэм и 
мардэм тету, пэкIум хэтахэм яунэтIащ Московский, Степной, 
Новониколаевский къутырхэм. 

Ар щиухащ Мартыновскэ районымрэ Къэбэрдей-Балъкъэ-
рымрэ я цIыхухэм зэдыхаса Ныбжьэгъугъэм и аллеем. Мар-
тыновкэдэсхэм къыхагъэщащ зауэм и зэманым Къэбэр-
дей-Балъкъэрым къыщызэрагъэпэщауэ щыта 115-нэ шу удзэм 
хэтахэм я хахуагъэм я щхьэр зэрыхуагъэщхъыр. 

ГЪУЭТ Синэ. 

ры  диIэм дытетщ. КИФЩI-м 
хыхьэ щIыналъэхэм япэ ма-
зищым а бжыгъэр 36428-рэ 
щыхъуауэ арамэ, ди деж сом 
41482-м щынэсащ. 2024 
елъытауэ къэбгъэлъагъуэмэ, 
хэхъуэр проценти 124-рэ 
мэхъу. ИкIи, адэкIи а бжы-
гъэхэр нэхъыфI мэхъу. Тхьэ-
мыщкIагъэм и мардэ жы-
хуаIэр къатщтэмэ… 2019 гъэм 
ар процент 25-рэ хъууэ щы-
тащ. Нобэ а бжыгъэр процент 
11,7-рэ мэхъу, нэгъуэщIу жы-
пIэмэ, зэхъуэкIыныгъэ нэры-
лъагъухэр щыIэщ. Апхуэдэу 
щIыжысIэри? Инвестицэхэм 
нэмыщI, гъэзэщIакIуэ влас-
тым и органхэр йогугъу бю-
джет IэнатIэ пэрытхэм я лэ-
жьапщIэм яхущIыгъуным, ар 
ехьэлIащ ди бизнесми - абы-
хэми улахуэм хагъахъуэ. А 
псоми Iэмал къат цIыхухэм 
къащэхум хэхъуэнымкIи. Абы 
ипкъ иткIэ экономикэми 
 зеужь. ИщхьэкIэ зи гугъу 
щыс  щIахэм я щыхьэту - 2024 
гъэм и мазиблым къриубыдэу 
ди хэхъуэхэр сом мелард       
11-рэ мелуан 780-рэ хъууэ 
щы тамэ, мы илъэсым рес-
публикэ бюджетым - рес-
публикэ бюджетым и закъуэ! 
- сом мелард 14-рэ мелуан 
30-рэ хъуащ, ар сом меларди 
2,2-кIэ нэхъыбэщ. Ар процен-
ти 119-м нэблагъэ мэхъу, нэ-
гъуэщIу жыпIэмэ, дефляцэм 
и мардэм хуэкIуэу аракъым, 
атIэ нэхъыбэщ, ипэ иту ма-

кIуэ. Шэч хэмылъу, а псор 
пху зэ фIэкIынукъым инвести-
цэхэр хэмыту. Аращи, инвес-
тицэхэм ехьэлIахэр ноби зи 
чэзу Iуэхуу къонэж. Абы 
къыхэкIыу дэ тхузэфIэкI псо-
ри длэжьын хуейщ инвести-
цэхэр ди IэнатIэхэм къы-
хегъэлъхьэным хуэунэтIауэ, 
абы папщIи щытыкIэ тэмэм 
къызэдгъэпэщыпхъэщ. А 
псо ми, ныбжьэгъухэ, шэч хэ-
мылъу пыщIащ экономикэм 
зиужьынри, бюджетым и 
 хэхъуэхэр нэхъыбэ хъунри 
икIи ди къалэн нэхъыщхьэр 
зэдгъэхъулIэнри - ар ди цIы-
хухэм я хэхъуэхэр нэхъыбэ 
щIыныр. Мыбдежым фIыщIэ 
щахуэсщIыну сыхуейщ хьэ-
рычэт IэнатIэм хэтхэм, а 
 бжыгъэхэм дынэсын папщIэ 
щхьэх имыIэу лажьэхэм, 
 республикэмрэ къэралымрэ 
адэкIи заужьыным хэлъ хьэ-
ныгъэ хуэзыщIхэм. Нэхъыщ-
хьэжращи, ди бюджетым ап-
хуэдэ Iэмал къызэрыдитым и 
фIыгъэкIэ, дэ дыдоIыгъыф 
дзэ Iуэху хэхам пыщIа лэжьы-
гъэхэр. Ар къалэн нэхъыщ-
хьэщ икIи нобэ зэрытхузэ-
фIэкIым хуэдэу, адэкIи а унэ-
тIы ныгъэм дытету дыкIуэтэн 
хуейщ.

АдэкIэ КъБР-м экономикэ 
зыужьыныгъэмкIэ и министр 
Рахаев Борис зэIущIэм хэтхэр 
щыгъуазэ ищIащ Урысей Фе-
дерацэм хыхьэ щIыналъэхэм 
инвестицэ и лъэныкъуэкIэ я 

Iуэху зыIутым теухуа рей-
тингыр 2025 зэрызэхагъэувэ 
щIыкIэм икIи илъэсищ гъу-
нэгъум республикэм абы и 
лъэныкъуэкIэ и Iуэхур егъэ-
фIэкIуэным хуэунэтIауэ я му-
радхэми къытеувыIащ. Рей-
тингыр лъэныкъуи 180-кIэ зэ-
палъыт, абыхэм хьэрычэ-
тыщIэхэм, къэпщытакIуэхэм  
я зэфIэкIхэмрэ Iуэху еп лъы-
кIэхэри статистикэм къигъэ-
лъагъуэ бжыгъэхэри яхэту.

КIуэкIуэ Казбек къыхигъэ-
щащ рейтингым ущыдэкIуэ-
теиныр къалэн нэхъыщхьэу 
зэ рыщымытыр, ауэ абы Iэ-
мал къет инвестицэ лэжьы-
гъэм гулъытэ нэхъыбэ зыхуэ-
щIыпхъэу хэлъхэм гу лъыптэ-
нымкIэ. Iэтащхьэм къи гъэ-
лъэ гъуащ Советым и къалэн 
 нэхъыщхьэр хьэрычэтыщIэ-
хэр щхьэусыгъуэншэу зыIууэ 
лъэпощхьэпохэр гъэмэ щIэ-
ныр арауэ зэрыщытыр.

КъБР-м «Экономикэ зыу-
жьыныгъэмрэ щIэм тет эко-
номикэмрэ» и къэрал 
програм мэм ипкъ иткIэ хьэ-
рычэт IэнатIэ мащIэмрэ куры-
тымрэ хэтхэр дэIыгъыным и 
гугъу щищIым, Рахаев Борис 
жи Iащ абы 2024 гъэм сом ме-
луани 106-рэ зэрытрагъэкIуэ-
дар, абыхэм ящыщу мелуан 
37-р республикэ бюджетым 
къыхэкIащ. Хьэрычэт IэнатIэ 
мащIэмрэ курытымрэ хэтхэм 
я бжыгъэр зы илъэсым къриу-
быдэу проценти 6,3-кIэ нэ-

хъыбэ хъуащ, иджыпсту юри-
дическэ лицоуэ щытхэр мини 
5,8-рэ, щхьэзакъуэ хьэрычэ-
ты щIэхэр мин 16,8-мэхъу. На-
лог мардэ хэхам тету зи щхьэ 
хуэлэжьэжхэм я бжыгъэр мин 
81,4-м щIегъу икIи илъэсым 
къриубыдэу проценти 114,3-м 
нэсащ. МСП-м щыщу налог 
мардэ хэхам тету лажьэхэм 
2024 гъэм сом меларди  2,4-рэ 
къатащ, илъэс кIуам и ап-
хуэдэ пIалъэм елъытауэ 
 хэхъуэр проценти 135,3-рэ 
 хъуащ.

Муниципальнэ инвестицэ 
мардэр хэпщэнымкIэ яIэ зэ-
фIэкIымкIэ зэхуэсым хэтхэм 
ядэгуэшащ Бахъсэн къалэ 
округым и Iэтащхьэм и къа-
лэнхэр зыгъэзащIэ Архъагъэ 
Зухрарэ Бахъсэн муници-
пальнэ щIыналъэм и Iэта-
щхьэ Балъкъыз Артуррэ. 
 Республикэм и Iэтащхьэм 
 муниципалитетхэм захуигъэ-
защ инвестицэ жэрдэмхэр 
нэхъ жыджэру зэрыпхагъэ-
кIыным, КъБР-м зегъэу жьы-
нымкIэ корпорацэм нэхъ 
быдэу пыщIауэ зэрыдэ лэ-
жьэным, езыхэм абы и 
лъэны къуэкIэ яхузэфIэкIхэр 
республикэм и Инвестицэ 
картэм къыщагъэлъэгъуэ-
ным яужь итыну.

КъБР-м зегъэужьынымкIэ 
корпорацэм и унафэщI Чо-
чаев Ахъмэт зэIущIэм щIэс-
хэр щыгъуазэ ищIащ я лэ-
жьыгъэм кърикIуахэм, абы 
щIыналъэ инвестицэ мардэр 
гъэзэщIэн и лъэныкъуэкIэ 
зэфIагъэкIахэри, проектхэр 
пхыгъэкIыным хуэгъэзауэ зэ-
ры  зы къыхуагъазэхэм хэп-
лъэн ри хэту. Мы зэманым 
корпорацэм и нэIэ щIэтщ 
 проект 36-р зэрагъэзащIэ 
щIы кIэр. Псори зэхэту абыхэм 
сом мелард 35,2-рэ яхуозэ. 
«Зы щхьэгъубжэ» мардэм те-
ту, бжыгъэхэр и лъабжьэу 
лэжьэн папщIэ абы пыщIа 
Iуэхухэр зэтраухуэ, зэпыщIэ-
ныгъэхэми зрагъэубгъу.

КъБР-м и Iэтащхьэм и деж 
Инвестицэхэмрэ хьэрычэт 
Iуэ хухэмкIэ щыIэ советым хэт-
хэм зытепсэлъыхьа Iуэхухэм 
теухуа я Iуэху еплъыкIэхэр 
 махуищым къриубыдэу къа-
гъэлъэгъуэнущ.

Къэбэрдей-Балъкъэрым и 
Iэтащхьэ КIуэкIуэ Казбек зэ-
IущIэр щиухым къыхигъэ-
щащ хьэрычэт IэнатIэм и ин-
вестицэ унэтIыныгъэр дэIы-
гъыныр экономикэм зе-
гъэужьынымкIэ, щIыналъэ 
бю  джетым и хэхъуэр гъэбэ-
гъуэнымкIэ, социальнэ Iуэху-
хэр дэгъэкIынымкIэ мыхьэнэ-
шхуэ дыдэ зиIэхэм зэра-
щыщыр. А къалэнхэр гъэзэ-
щIа хъун папщIэ иджыри 
лэ жьы гъэшхуэ щрагъэ кIуэ-
кIын хуейщ республикэ, муни-
ципальнэ IэнатIэхэм.

ЛIыхъужьыгъэм теухуа пэкIу

Зыужьыныгъэм и 
къежьапIэхэр

ЛъэмыжыщIэ тралъхьэнущ

Иджыри щытыкIэм щыкIэлъоплъ
Урысейм КъэхъукъащIэ къызэрымыкIуэхэмкIэ и министерствэм КъБР-м щиIэ Упра-

вленэ нэхъыщхьэм къызэритамкIэ, дыгъуасэ Iуащхьэмахуэ бгым и ипщэ егъэзыхы-
гъуэм, метр 3200-рэ нэблагъэ лъагапIэм деж мывэхэр зыхэлъ ятIэпс къехащ. Ар турист 
ухуэныгъэхэм зэран яхуэхъуакъым.

ФИГУ къэдгъэкIыжынщи, мы зэманым ятIэпс къехынымкIэ республикэм иджыри шына-
гъуэ щыщыIэщ. Температурэр зэрылъагэм, хьэуам псыIагъышхуэ зэриIыгъым къыхокI ап-
хуэдэ къызэрымыкIуэ щытыкIэр. 

Турист щIыпIэхэм фыщыщыIэкIэ набдзэгубдзаплъэу фыщыт. ЩытыкIэ шынагъуэ къэ-
хъумэ - 112 телефоным фыпсалъэ.

КъБР-м и Iэтащхьэ КIуэкIуэ Казбек 
 иригъэкIуэкIащ «муниципальнэ сы-
хьэт» зэIущIэр.

НЭХЪЫЩХЬЭУ зытепсэлъыхьахэм 
ящыщщ  Тырныауз къалэм щыIэ щыты-
кIэр. Къалэм щыпащэ гъуэгухэм, уэрам-
хэм къыт рихьа мывэхэмрэ ятIэмрэ те-
гъэкъэбзыкIы жыным хуэгъэза Iуэхухэм, 
коммунальнэ  IэнатIэм и лэжьыгъэр къы-
зы хуэтыншэу зэ теухуэжынми яужь итщ.

Республикэм и унафэщIым фIыщIэ 
яхуи  щIащ Тырныауз щытыкIэ гугъум щи-
там я  къару емыблэжу зи къалэн зыгъэ-
зэщIахэм, иджыри зи IэнатIэм пэрытхэм.

ЗэIущIэм апхуэдэу щытепсэлъыхьащ 
лъэпкъ проектхэмрэ къэрал программэ-
хэмрэ муниципальнэ щIыналъэхэмрэ 
къалэ округхэмрэ зэрыщагъэзащIэм. Зэ-
ры щыту къапщтэмэ, ахэр яубзыхуа пIа-
лъэм тету  йокIуэкI, ухуэныгъэ щхьэхуэхэм 

ехьэлIа Iуэхухэр зэфIэмыхьэ хъумэ, щIы-
пIэ хэм щагъэзэкIуэж.

ФокIадэм и 1-м зи чэзу гъэ еджэгъуэр 
унэ щIэхэм щыщIадзэжынущ еджапIиб-
гъум. Къэб гъэлъагъуэмэ, сабийхэр екIуэ-
лIэ жынущ еджапIэ, щIэныгъэ гуэдзэ щра-
гъэгъуэт IуэхущIапIэ 400-м щIигъум. Ныб-
жьыщIэхэм папщIэ къащэхуащ зэреджэ 
литературэу мин 440-рэ. ЕджапIэхэм авто-
бусу 230-рэ яIэщ, иджыри 20 хущIагъу-
нущ. Мы гъэм и кIэм нагъэсынущ еджа-
пIэ 15 къызыхуэтыншэу зэгъэпэщыжыным 
ехьэ лIа лэжьыгъэ хэр. Зэхуэсым щытеп-
сэлъыхьащ абыхэм  къедза щIыпIэхэр 
зэIузэпэщ щIынми.

КIуэкIуэ Казбек муниципальнэ щIына-
лъэхэм я Iэтащхьэхэм пщэрылъ ящищIащ 
а Iуэху псоми я нэIэ трагъэтыну, къыкъуэкI 
ныкъусаныгъэхэр гъэзэкIуэжын и лъэны-
къуэкIэ и чэзум зыхуэфащэ министер-
ствэхэм зыпащIэну.

Зи чэзу къалэнхэр щызэпкърах

министрацэмрэ цIыхубэр 
зы щIэупщIэ Iуэхутхьэбзэ-
щIапIэхэмрэ хуиту уаб гъэ-
дохьэ. 

«ЯтIэпсым и Iэужьхэр зэ-
догъэзэхуэж. ЩIэ ны гъэлI-
хэм, инженерхэм, проект 
зыщI ухуакIуэхэм - Iуэхум 
хэзыщIыкI IэщIагъэлI псоми 
дочэнджэщ Тырныауз ятIэ-
псыр дя пэкIэ къыщех хъумэ, 
зэраныгъэ къримыкIуэн 
пап щIэ, Iэмэпсымэхэмрэ 
машинэ  гъуэгухэмрэ зэгъэ-
пэ щын зэрыхуейм теухуауэ, 
- етх КIуэкIуэ Казбек. - Му-
рад нэхъыщ хьэр Герхожан-
Суу псыежэхыр къы щиукIэ, 
абы кърихьэх ятIэпсым дяпэ 
илъэс пщIы бжыгъэкIэ 

цIыху хэр щытхъумэнырщ. 
Иджып стукIэ еплъыкIи 10-м 
нэс хьэ зыру диIэщ. Абыхэм 
ящыщщ ятIэпсыр зрижэ 
 кIэнауэм зегъэубгъун, аб-
дежым хэтIа пкъохэр нэхъ 
быдэ щIын зэрыхуейр. 
Транспорт инф ра структурэм 
и гугъу тщIы мэ, Iэмал зыб-
жанэ щыIэщ: е лъэмыжыщIэ 
тралъхьэнущ, е тоннелыщIэ 
кIуэцIрашынущ. Унафэ пыу-
хыкIа тщIы мэ, икIэ щIыпIэ-
кIэ лэжьыгъэм иужь дихьэ-
нущ. 

Иджыри ди мурадщ Бахъ-
сэн псым и сэмэгурабгъу     
Iуфэм ирикIуэу, къалэм хи-
убыдэ асфальт  гъуэгу тет лъ-
хьэну». 

Фэеплъ
Дунейм

щыхъыбархэр

Псэ  ящэри,  напэ  къащэху.
Лъэпкъ Iущыгъэ:

Зыгъэхьэзырар
ЩХЬЭЩЭМЫЩI Изэщ.

Зи ныбжьыр хэкIуэта тхьэмадэ 
жьакIэхухэр дихьэхауэ, ауэ хи-
гъаплъэу зы Iуэху ирипсалъэрт: къа-
щIэхъуа щIэблэм гукъэкI ящIри, 
лъэпкъым и къуэпсхэр зэрапхыжы-
ну, щIалэхэр зыр адрейм зэрыгухьэ 
щIыкIэр яубзыхуну траухуати, 
дадэхэм я щIэныгъэри я щIэжри 
зэрахьэлIа пэтми, яхузэхуэмы-
гъакIуэу зы Iуэхугъуэм я щхьэр къи-
къутэрт – лъэпкъым и зы къудамэр 
зыщIыпIэ нэсырт, ауэ адэкIэ мыкIуа-
тэу къыщыувыIэрт; ар жыгым и 
пкъым яхухэгъэхьэжыртэкъым, абы 
адрей къудамэхэм ирата увыпIэм 
хуэди ирагъэгъуэтыжыфыртэкъым. 
Шэч къытрамыхьэжыну, зэрызэунэ-
къуэщыр ящIэрт, игъащIэми я шы-
гъупIастэ зэхэлъу, Iуэху къаху-
къуэкIмэ, зэкIэлъыкIуэ-зэкъуэувэу 
къекIуэкIат, ауэ абдеж къэхъуар 
яфIэщIэщхъут икIи яфIэгунэстэ-
къым.

ЗЫКЪОМРЭ абы ирипсэлъа нэужь, 
алъандэрэ зыри жимыIэу щыса зы 
дадэм гупсысэ къыхилъхьащ: ди нэ-
хъыжьхэм я цIэхэр къидвгъатхъи, 
щызэмыувалIэ щIыпIэм деж ди дамы-
гъэр тедвгъащIэ, щIалэхэм едвгъэ-
гъэлъагъуи, адэкIэ абыхэм Iуэхум 
кIуэрабгъу къыхуагъуэтынщ, жиIэри. 
ЗэрыжаIам хуэдэу ящIри, жыгым 
къыхэкIа къуэпсхэри къуэпсыншэ 
 къудамэри зэхагъэуващ, щIалэгъуа-
лэр Iуэхур зыIутми щагъэгъуэзащ.   
Къуэпсыншэ къудамэм щыщ зы щIа-
лэщIэм щхьэкIуэ щыхъуащ жыгым и 
пкъым езым и лъапсэр зэрыхэ-
мыхьэжыфыр, икIи, пэжыр къитIэ-
щIыну ищIа тхьэлъанэм тету, мазэ 
бжыгъэкIэ къуажэми, щIыналъэми, 
хэгъэгуми я дэфтэр хъумапIэхэм нэ-
хъыжьхэм зи цIэр къахуэмыщIэж и 
дадэм и лъэужь къыщилъыхъуащ. 
ЩхьэкIуэ зышэч щхьэ шхыгъуэ йохуэ, 
жаIэ адыгэхэм. Зи щхьи, зи цIи 
ямыщIэж дадэм зигу щIэуз щIа-
лэщIэм ущылъыхъуэ хъуну зы щIыпIэ 
къигъэнакъым, икIэм-икIэжми и лъэу-
жьым теуващ: къигъуэтыжа дадэр 
зэшхэм я нэхъыжьу, нэгъуэщIу жыпIэ-
мэ, лъэпкъ жыгым япэу къыгуэкIа 
 къудамэхэм ящыщу къыщIэкIащ. Ар 
къэгъэнауэ, щIэныгъэ бгъэдэлъауэ, 
еджагъэшхуэу, и мыхъур Iэлъынрэ да-
мыгъэрэ иIэжу, къуажэм и хеящIэу 
щытауэ къыщIэщащ. Пасэу дунейм 
щехыжым, зы щIалэ закъуэ къыщIэ-
нати, нэгъуэщI лъэпкъым ирыра-
мышэ, къэзылъхуахэм ирырапIыж, 
жаIэри, анэр пщыкъуэм ирагъэшэжы-
гъат. Дунейм ехыжам и цIэр апхуэдэ 
щIыкIэкIэ яIэщIэхуа хъуат, ауэ бын тIу-
ащIэ хъуа анэм къыщIэхъуахэр адэ 
зырыз къазэрытекIри ящыгъупща-
къым. ЩIалэ гумызагъэм и фIыгъэкIэ 
зы адыгэ дадэ и цIэр дунейм къытехьэ-
жат…

Мы хъыбарыр дигу къэзыгъэкIыжар 
иджыблагъэ КъБР-м и Архив къулы-
къущIапIэм щекIуэкIа Iуэхугъуэ да-
хэрщ - Бэрбэч ХьэтIутIэ и цIэр зезыхьэ 
Къэбэрдей-Балъкъэр къэрал универ-
ситетым и тхыдэ къудамэм и 3-нэ кур-
сым щеджэ ныбжьыщIэхэм практикэ 
лэжьыгъэр щрахьэкIыну абы ира-
гъэблэгъат. Ахэр зи унафэм щIэт, 
тхыдэ щIэныгъэхэмкIэ доктор, Уры-
сеймрэ Кавказымрэ я тхыдэмкIэ ка-
федрэм и профессор Кузьминов Пётр 
щIалэгъуалэм щепсалъэм, къыщри-
гъэжьари апхуэдэ зы Iуэхут.

– Кавказым щыпсэу лъэпкъхэм я нэ-
хъыбэм тхыбзэ ямыIами, тхыдэ гъуэ-
гуанэшхуэ къызэпачащ, зи хуэдэ 
щымыIэ щэнхабзи къагъэщIащ. Мы 
лъахэм и щIыдэлъхуу щыт лъэпкъхэм 
я дыгъуасэрей махуэхэр зыхуэдар, зы-
гъэгумэщIу икIи зыгъэгуфIэу щыта 
Iуэхугъуэхэр, я нобэрей гъащIэм деж-
кIэ мыхьэнэшхуэ зиIэ тхыдэ къэхъу-
къащIэхэр зэхэгъэкIыныр къалэныш-
хуэу зыгъэувыр щIэныгъэм и закъуэ-
къым. Фэ псори лъэпкъ зырыз фы-
къыхэкIащ, ахэр къуажэ-жылэ 
зэ  мылIэужьыгъуэхэм щопсэу. Лъэпкъ 
зэхыхьэхэр зыщIахэри къыфхэтщ, абы 
егупсысу апхуэдэ Iуэху къыдэзыхыну 
щIэхъуэпсхэри мащIэкъым. Дэтхэнэ 
зы лъэпкъми, гувэми-щIэхми, и 
лъэпкъ жыгыр щIын хуейуэ къалэн и 
пащхьэ къоувэ. Нэхъыжь куэд зи-
мыIэж лъэпкъхэр зыщыгугъыр 
дэфтэр хъумапIэхэращ. Абыхэм я 
бжэхэр цIыхухэм яхузэIухащ, я гъэ-
тIылъыгъэхэм къыщIэупщIэхэм зы-
щагъэгъуэзэнуи Iэмал яIэщ. Апхуэдэ 
Iэмал фэри иджы зэвгъэгъуэт хуэдэщ. 
Дауи, нэуфIыцIщхьэрыуэу къыпIэ-
рыхьэ тхылъым уи унагъуэцIэр къиб-
гъуатэрэ ар епхьэжьэу хэIущIыIу 
пщIыкIэ зэфIэкIынукъым - а фи уна-
гъуэцIэр зэрихьэу дэфтэрым зи цIэ 
къивджыкIар фэ къыфпыщIарэ 
къыф пымыщIарэ зэхэвгъэкIын 

 хуейщ, а тхылъым лъэхъэнэрэ зы-
теухуа IуэхукIэ къекIуалIэ е къыбгъэ-
дыхьэ нэгъуэщI дэфтэрхэми фылъы-
хъуэн хуейщ. ЗэвгъапщэкIэрэщ пэжыр 
къыщыщIэвгъэщыфынур. Абы къы-
щыувыIэркъым. Псоми дощIэ уна-
гъуэм и тхыдэр жылагъуэм и тхыдэу 
зэрыщытыр, ауэ жылагъуэм и тхыдэри 
лъэпкъ псом и блэкIам гуэх имыIэу 
 епхауэ щытынущ. Фэ щIэныгъэ 
щIызэвгъэгъуэтыр абы фрилэжьэн 
щхьэкIэщи, фызэрыгъуазэ тхылъхэм 
къивджыкIар сабийхэм я пащхьэм 
щы жыфIэжын хуей хъунущи, жыIэ-
зыфIэщ фымыхъун папщIэ, фызы-
тепсэлъыхьым фи нитIкIэ флъэгъуауэ 
архив тегъэщIапIэ иIэ хъумэ, а тхыдэ 
къэхъукъащIэр ящымыгъупщэжыну 
щIэблэм я деж нэфхьэсыфынкIэ 
 хъунущ. Ар зы Iуэхуу. КъищынэмыщIа-
уэ, тхыдэ щIэныгъэм и гъуэгум теувэ-
нухэри къыфхэкIынкIэ хъунущ. 
Адыгэхэм жывоIэ: чы щIыкIэ къыумы-
гъэшар бжэгъу хъуа нэужь къыпхуэ-
гъэшыжынукъым. Апхуэдэу, иджы 
щыщIэдзауэ архивхэм зэрыщылэ-
жьэн хуейм теухуауэ есэныгъэхэр 
зэвгъэ гъуэтмэ, я фIагъ куэд екIынущ 
дяпэкIэ евгъэкIуэкIыну къэхутэны-
гъэхэм. Арыххэуи, фи лъэпкъ тхыдэри, 
жылэ Iуэхури, къэхутэныгъэ лэжьы-
гъэри дэфтэр хъумапIэхэм зыкъомкIэ 
зэтес ящIыфынущи, фытегушхуэ, 
фылажьэ, хьет жевгъэIэ, - жиIащ 
 Кузьминов Пётр.

Практикэ лэжьыгъэр езыгъэкIуэкIы-
ну ныбжьыщIэхэм IуэхущIапIэм и гъэ-
псыкIэмрэ и лэжьэкIэмрэ ятеухуауэ 
псалъэмакъ купщIафIэ ядригъэ-
кIуэкIащ КъБР-м и Архив къулыкъу-
щIапIэм и унафэщI Пщыбий Анзор.

- Ди щIыналъэм и къуажэхэмрэ и 
къалэхэмрэ я тхыдэр къэтIэщIы жы-
нымкIэ ди IуэхущIапIэм мыхьэнэшхуэ 
иIэщ. Къэбэрдеймрэ Балъкъэрымрэ я 
блэкIам теухуауэ Жэпуэгъуэ рево-
люцэм ипэкIэ сыт хуэдиз дэфтэр 

 пащтыхь къулыкъущIэхэм зэIэпамы-
хами, нэхъыбэр ди деж щахъумэ. 
Пэжщ, абыхэм ящыщ куэд къыщыб-
гъуэтынущ Владикавказ, Ставрополь 
(Шэткъалэ), Краснодар, Москва, 
Санкт-Петербург, нэгъуэщI къалэхэ-
ми. Апхуэдэу щыт пэтми, ди деж къы-
щебгъажьэу укIуэцIрыкIыныр игъуэу 
къызолъытэ. 1920 гъэхэм къыще-
гъэжьауэ Къэбэрдей-Балъкъэрым 
сыт хуэдиз Iуэху къыщемыкIуэкIами, 
абыхэм ехьэлIауэ зэтралъхьа дэфтэр-
хэмрэ тхылъхэмрэ дэ къыдэкIуалIэу, 
зэдгъэзахуэу, тхъумэу дыщытщ. Хэку 
зауэшхуэм и лъэхъэнэм Iэджэ фIы-
гъуи тфIэкIуэдащ, икIутар из мыхъуж-
ми, Iэджэ зэдгъэпэщыжынуи къыдэ-
хъулIащ. Дэ тхъумэ дэфтэрхэр зыте-
ухуакIэ зэщхьэщыдгъэкIащ, дэтхэнэ-
ми узэрыгъуэзэн тхылъ иIэщи, абыхэм 
уахэплъэурэ узыхуейр къыхэпхыну Iэ-
мал щыIэщ. Апхуэдэу сурэт гъэтIылъы-
гъэхэр диIэщи, абыхэми уадэлэжьэ-
фынущ. Революцэм ипэкIэ екIуэкIа-
хэм ятеухуа дэфтэрхэр нэхъ лъапIэ 
дыдэхэм ящыщщи, ахэр Iэмал 
зэриIэкIэ щыщIагъэ ямыгъуэту зэра-
хъумэным иужь дитщ - езы тхылъ 
дыдэхэр ттыркъым, атIэ ятетха сурэт-
хэм къэхутакIуэхэр иролажьэ. Совет 
лъэхъэнэм и тхыдэм теухуауэ щыIэ ар-
хив тхылъхэм хуиту урилэжьэфынущ. 
Фэ фызыхыхьэну дунейр апхуэдизкIэ 
абрагъуэщи, фи ныбжьым ситамэ, 
абы и щIэщыгъуагъыр схуэмыухыу 
сыхъунт, апхуэдизкIэ сэ езым а 
гъэтIылъыгъэхэм пIейтеиныгъэ къыс-
халъхьэри, щIэ гуэр къыщызгъуэта 
нэужь, сагъэгумащIэри. Гъуэгу махуэ, 
фызыхуейр къыщывгъуэтыну, архив-
хэм фыдахьэхыну сыфщогугъ, - жи-
Iащ Пщыбий Анзор.

Архивым и лэжьакIуэхэм ныбжьы-
щIэхэр хъумапIэхэм къыщрашэ кIащ, 
IуэхущIапIэм и лэжьэкIэм хэлъ 
щхьэхуэныгъэхэм щагъэгъуэзащ, 
дэфтэрхэр къызэралъыхъуэ щIы кIэ-
хэм нэIуасэ хуащIащ.

Пэжыр жыпIэмэ, куэдым къахуи-
мыхуэ Iэмалщ архив къулыкъущIа-
пIэм зыщаплъыхьыныр, абы и кIуэ-
цIым щахъумэ лъэпкъ хъугъуэфIы-
гъуэхэм еIусэныр, къызэгуахыу 
еплъыныр. Ди лъэпкъым тхыдэ гъуэ-
гуанэшхуэ къызэринэкIащ. Иужьрей 
илъэс тIощIырыпщIым сыт хуэдиз 
щIэныгъэ утыку къимыхьами, иджыри 
дызыщымыгъуазэ куэд дыдэ щыIэщ. 
ДыщIыщыIэр ди щIэблэращи, пщэ-
дейрей махуэхэр купщIафIэ зэращIын 
Iэмал псори абыхэм ябгъэдэлъхьэн 
хуейщ. ЩIэныгъэм и лъагъуэхэм ущы-
зекIуэныр тынш дыдэкъым, ауэ абдеж 
узыщрихьэлIэ лъэпощхьэпохэр 
къызэбнэкIыфмэ, узытришэну гъуэ-
гушхуэращ фIыгъуэр здэщыIэри, абы 
лъэбакъуэ хуэзыча ныбжьыщIэхэр 
ехъулIэну ди гуапэщ. Апхуэдэ дыдэуи 
дыщогугъ щхьэж и лIакъуэрэ лъэпкъ-
кIэ я щIэныгъэр щыз зэращIын Iэмал 
къахукъуэкIыну, къызыхэкIам иризы-
гъэгушхуэн, я адэжьхэм я Iуэху-
щIафэхэм лъагэ щIэзыгъэхъукIын 
куэд абдеж къыщагъуэтыну.

ШУРДЫМ  Динэ. УФСБ-м  къет

ЩIэныгъэм и лъагъуэхэр

Донбассым
 теухуауэ

УФ-м и Президент Путин 
Владимир хуэзащ Донецк 
ЦIыхубэ Республикэм и Iэта-
щхьэ Пушилин Денис. ЗэIу-
щIэм къыщаIэтащ щIына-
лъэм и зыужьыныгъэм епха 
упщIэ нэхъыщхьэхэр.

АПХУЭДЭУ и гугъу ящIащ 
цIыхухэр псыкIэ къызэ-
гъэпэщыным, псэупIэ унэхэр 
зэфIэгъэувэжыным, нэгъуэщI 
ухуэныгъэ лэжьыгъэхэр зэры-
рагъэкIуэкIым теухуа Iуэхухэм. 
Пушилин Денис къыхигъэ-
щащ псыкIэ къызэгъэпэ-
щыныр республикэм къы-
пэщыт гугъуехь нэхъы щхьэ-
хэм зэращыщыр, абы и 
щхьэусыгъуэуи къигъэлъэ-
гъуащ бжьамийхэр жьы зэры-
хъуар, ахэр 1990 гъэ лъандэрэ 
зэрызэрамыхъуэкIар. 

Путин Владимир жиIащ 
 социальнэ Iуэхухэми гулъытэ 
хэха зэрахуэщIыпхъэр, узын-
шагъэр хъумэнымкIэ Iэна -
тIэр япэ игъэщыпхъэу зэры-
щытыр.

«Гу-лъынтхуэ узыфэхэр зиIэ 
сымаджэхэм я бжыгъэр нэ-
хъыбэ мэхъу, абы къыхэкIыу 
абыхэм щеIэзэ IуэхущIапIэхэм 
дахуэныкъуэщ. Иджыблагъэ 
Республикэ клиникэ сыма-
джэщым хэту Лъынтхуэ 
узыфэхэм щеIэзэ центр 
къызэIутхащ. Медицинэм и 
унэтIыныгъэ щхьэхуэхэмкIэ 
IэщIагъэлIхэр тхурикъур-
къым, абы ипкъ иткIэ «Узын-
шагъэм и кIэлъыплъакIуэ» 
гуп къызэдгъэпэщауэ, доху-
тырхэр пIалъэ-пIалъэкIэрэ 
республикэм и щIыналъэхэм 
макIуэ. Мы илъэсым и кIэ 
пщIондэ къуажэхэм ФАП-у 18 
къыщызэIутхыну ди мурадщ», 
- жиIащ Пушилин Денис.

Махуэшхуэхэм 
къахохъуэ

Урысейм и махуэщIхэм 
иджыри зы къахэхъуащ. 
2026 гъэм щIышылэм и 17-м 
щегъэжьауэ къэралым ща-
гъэлъэпIэн щIадзэнущ Ар-
тистым и махуэр. Апхуэдэ 
хъыбарыр Урысейм и Пра-
вительствэм и телеграм-на-
пэкIуэцIым кърилъхьащ.

ДЯПЭКIЭ щIышылэм и 17-р 
я махуэшхуэу щытынущ те-
атрым, кином, циркым я ар-
тистхэм, апхуэдэуи музыкант-
хэмрэ эстрадэ уэрэджыIа-
кIуэхэмрэ. МахуэщIыр тра-

гъэхуащ япэу СССР-м и 
цIыхубэ артист хъуа, Москва и 
Художественнэ театрым и 
къызэгъэпэщакIуэхэм ящыщ 
зы, егъэджакIуэ, актер Iэза-
гъэм зэрыхуегъэджапхъэр 
зыубзыхуа Станиславский 
Константин къыщалъхуа ма-
хуэм.

Къэралым и артистхэм ма-
хуэщI щхьэхуэ яIэныр и жэр-
дэмщ Урысейм и театр 
лэжьакIуэхэм я союзым и 
унафэщI Машков Владимир 
икIи ар ягъэувыным теухуа 
лъэIу тхылъкIэ УФ-м и Прави-
тельствэм зыхуигъэзауэ щы-
тащ. 

ШыщхьэуIум и 7, махуэку

1646 гъэм адыгэпщ Чер-
касский Муцалрэ къэзакъ ата-
ман Пожарский Семёнрэ за-
уэлI мини 6 зыхэт я дзэр Нур-
дин-Джэрий и лагерым теуэ-
ри, зэтракъутащ.

1942 гъэм Къэбэрдей-Балъ-
къэрым зауэ щытыкIэ ща-
гъэуващ.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
пшэр техьэ-текIыу щыщыты-
нущ. Хуабэр махуэм градус 32 
- 33-рэ, жэщым  градус 22 - 24-
рэ щыхъунущ.

ШыщхьэуIум и 8, мэрем

Офтальмологием и дуней-
псо махуэщ

Альпинизмэм и дунейпсо 
махуэщ

1942 гъэм Зыхъумэжыны-
гъэмкIэ Налшык комитетым 
унафэ ищIащ республикэм и 
къалащхьэм и къыды хьэ-
пIэхэм быдапIэхэр щаухуэну, 
щIытI лэжьыгъэхэр щрагъэ-
кIуэкIыну.

2008 гъэм Китайм и къала-
щхьэ Пекин къыщызэIуахащ 
XXIX гъэмахуэ Олимп джэ-
гухэр. Алыдж-урым бэнэкIэм-
кIэ абы чемпион щыхъуауэ 
щытащ адыгэ щIалэ Хъущт 
Аслъэнбэч.

1937 гъэм къалъхуащ ба-
летмейстер Марыщ Заур.

1956 гъэм къалъхуащ 
 КъБР-м мэкъумэш хозяйст-
вэмкIэ щIыхь зиIэ и лэжьакIуэ, 
КъБР-м и Парламентым и 
 депутат Къудали Мухьэмэд.
 

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
уэшх къыщешхынущ. Хуабэр 
махуэм градус 26 - 27-рэ, 
жэщым  градус 19 - 21-рэ щы-
хъунущ.

АЙЛАН цIыкIу! Сыту гу-
щIэгъуншэт уэ укъызытехьа 
дунейр. Зауэр уи щIына-
лъэм щыетарэ унагъуэр 
псэууэ нэху къекIмэ, уи адэ-
анэм Алыхьым шыкур хуа-
щIу. Ауэ уи хъуреягъкIэ 
къыщекIуэкI псор дэнэ 
щып щIэнт уэ. УцIыкIуIуэт. 
Дэтхэнэ зы сабийми хуэдэу, 
угуфIэжу уIущIэрт махуэ-
щIэ къэунэхуам. УщыгуфIы-
кIырт пщэдджыжь дыгъэм. 
Езы дыгъэри, къыпщыгу-
фIыкIыу, и бзий щабэхэр 
щигъэджэгурт угъурлыгъэ 
къызрих уи нэгу цIыкIум. 
 КъодэхащIэрт и быным 
хуэдэу. Нэху щамэ, укъа-
къэ-упщIыпщIу, дунейр тIэу 
пкIэгъуэ пхуримыкъуу, 
уахэтт уэрамым дэт уи ныб-
жьэгъу цIыкIухэм. Уэ дэнэ 
щыпщIэнт хуэм-хуэмурэ 
 зауэр уи бжэIупэм къызэ-
рыблагъэр. УсабииIуэт, 
илъэсищт узэрыхъур. Ауэ 
зы махуэ гуэрым уи адэ-
анэм пIащIэ-тхъытхъыу я 
хьэпшыпхэр зэщIа къуэу,      
уи къуэш нэхъыжьыр     
пщIы гъуу ущрашажьэм, уи 
сабиипсэм къищIащ Iуэхур 
зэрышынагъуэр. ПщIэртэ-
къым уздашэр. ПщIэртэ-
къым къыппэплъэр. ПщIэр-
тэкъым пIэщIэгъуэкIэ къэб-

гъанэ уи хэкум зэи къы-
зэрумыгъэзэжынур … 

Уэ зэи плъэгъуатэкъым 
тенджыз. Зэи уитIысхьатэ-
къым кхъуафэжьей. Мо 
тенджызышхуэм ущыте-
хьэм угужьеяуэ гъуэры-
гъуэурэ уиплъэрт уи адэ-
анэм я  нэгу. Ахэр зэрынэщ-
хъеймкIэ уи сабиипсэм 
 къищIат гузэвэгъуэшхуэм 
гъуэгу шынагъуэ фызэ-
рытришар. 

Муслъымэн цIыхум и 
адэжь лъапсэр, и хэкур 
фIырыфIкIэ ибгынэ хабзэ-
къым. Уи адэ-анэм я щIы-
налъэр IэщIыб щIащIар 
уэрэ уи шынэхъыжь 
цIыкIумрэт. Жьыи щIэи, 
мыси хеи зымыщIэ шэм, 
лагъымым фыкърагъэ-
лынырт. Уэрэ уи къуэ-
шымрэт я псэм гузэвэгъуэр 
телъу а тIур езыхужьар. Ауэ 
иухатэкъым уэ цIыкIур узда-
шэм унэсыну. Кхъуа фэ-
жьейр уфэрэкIри, уи адэр 
къыпкIэлъыIэбэурэ, уи 
 къуэшым ущIыгъуу псыш-
хуэ къэукъубеям уигъэпщ-
кIуащ.

Ауэ езы тенджыз дыдэм 
лъэ кIакъым уэ дыгъэ шы-
рыр и лъащIэм укъыщIинэн. 
«ЦIыхухэ, феплъ мы сабий 
хейм ефха лейм» жыхуиIэу, 

псы Iуфэм укъыIуихьэ-
жащ...

ГущIыхьэт нэкIукIэ хэIуба-
уэ ныджэм Iулъ сабийр 
плъа гъуну. Абы траха су рэ-
тыр щIылъэ хъурейм щызэ-
лъащIысащ. А сурэтым 
 къигъэгухащ гууз-лыуз зиIэ 
дэтхэнэ зыри. Къигъэгуха 
къудейм къыщымынэу, уэ-
рам хэм минищэ бжыгъэ-
кIэрэ цIыхухэр къыдыхьащ, 
Айлан хуэдэ «Iэпхъуэшап-
хъуэхэм, зауэм кърихужьа-
хэм нэхъ лейкIэ еплъын 
 хуейщ» жаIэу къагъэуву. 
ИкIи сабий хейм и сурэтыр 
ялъэгъуа нэужь, къэрал 
куэдым унафэ къыщащтащ 
зи щIыналъэр къэзыгъанэу 
къежэжьахэм я гупэ хуа-
гъэзэну …Айлан, уи гъа-
щIэр птыри, уэ сэбэп уахуэ-
хъуащ зауэм кърихужьа 
цIыху минищэ зыбжанэм. 

Айлан цIыкIу! Иджы едап-
щэнэрэ - къызощтэри со-
плъ уи сурэтым. Сеплъыхуи 
схуэу быдыркъым си нэп-
сыр. Уэ дунейм укъытехьат 
на сы пыфIэ ухъун хуейуэ. 
Укъы техьат укъэзылъхуа-
хэм, уи адэжьхэм яухуа гъа-
щIэм пыпщэну уи боршу. Уэ 
укъысхуегъэлыну сщIамэ, 
зы напIэдэхьеигъуи сыкъэ-
дзыхэнтэкъым - стынт си 
 гъащIэр.

…Сыту гукъутэ абы уе-
гупсысыну - афIэкIа уэ зэи 
плъа гъужынукъым махуэ-
щIэр. АфIэкIа зэи уIуплъэ-
жынукъым дыгъэм. АфIэ-
кIа зэхэпхыжынукъым уи 
жы лэм дэт жыг закъуэтIа-
къуэм щыубзэрабзэ уэ-
гунэбзухэм я макъ. Дунея-
гъэкIэ къахуэгъуми, ахърэ-
тым къащыхуэгъуну пIэрэ 
уэ дуней нэхур къыптезы-
гъэункIыфIахэм?

САУТ  СулътIан.

Мы махуэхэм дигу къыдогъэкIыж 
зыцIыхуахэми благъэ-Iыхьлыхэми я гъа-
щIэм лъэужь дахэ къыщызыгъэна Дау 
(Дохъушокъуэ) ХьэIишэт Ильяс и пхъур. 

ГЪАЩIЭ зиIэм и ерыскъыри къегъуэтыж 
жаIэ щхьэкIэ, лъэхъэнэ гугъум хиубыдам-
рэ адэ-анэ зыщхьэщымыту къэхъуамрэ 
адрейхэм ялъэщIыхьэныр зэрымытыншыр 
псоми ящIэ. А гупсысэр нэхъ ерыщу 
къыпфIыдожей зи сабиигъуэр Хэку за-
уэшхуэм хиубыдахэм уащытепсэлъыхькIэ. 

Дау ХьэIишэт Ильяс и пхъур Сэрмакъ 
 къуажэм 1937 гъэм шыщхьэуIум и 6-м ду-
нейм къыщытехьащ. Бын куэд зэрыс мэ-
къумэшыщIэ унагъуэм къыхэхъухьа 
хъыджэбзым и къарур и IитIымрэ и 
гъэсэныгъэмрэт. Пасэу зеиншэ хъуа 
ХьэIишэт илъэс 16-м лэжьэн щыщIидзащ 
Сэрмакъ дэт тхъу-кхъуей заводым. Лабо-
ранту къыщIидзэри, ХьэIишэт мастери 
ящIат, ауэ щIэныгъэм хуэпабгъэ хъыджэб-
зым абдежым къыщыувыIэну и мурадтэ-
къым. Ари щIэхъуэпсырт къэралыр зэфIэ-
зыгъэувэж цIыхубэм зэрахьэ лIыгъэм езы-
ми и Iыхьэ хилъхьэну. Илъэс 15-кIэ за-
водым щылэжьауэ, щIэныгъэм щIэхъуэпс 
пщащэр Налшык къыщызэIуаха бухгалтер 
курсхэм щIэтIысхьащ. Унагъуэ ихьэнымрэ 
еджэнымрэ зы хъуами, цIыхубз щIалэм 
хузэфIэкIащ езым хуэдэхэм закъыкIэри-
мыгъэху къудей мыхъуу, пэрытхэм захри-
гъэбжэныр. Къалэм къэIэпхъуэжа нэужь, 
ХьэIишэт IэнатIэ хуэхъуащ Налшык дэт ку-
льтпросветучилищэм и бухгалтер нэ-
хъыщхьэм и къулыкъур. ИужькIэ ар ящIащ 

Кавказ Ищхъэрэм ГъуазджэхэмкIэ и ин-
ститутым и бухгалтер нэхъыщхьэ икIи а Iэ-
натIэр хузэфIэкIыху ирихьэкIащ. 

Къыхиха IэщIагъэм псэ къабзэкIэ 
хуэлэжьа бзылъхугъэр мызэ-мытIэу къэ-
рал саугъэтхэмкIэ къыхагъэщащ, «Социа-
листическэ зэхьэзэхуэм щытекIуа» дамы-
гъэр, КъБАССР-м ЩэнхабзэмкIэ и минис-
терствэм и щIыхь тхылъыр къыхуагъэфэ-
щащ. 

И цIыхубз насыпкIи ХьэIишэт щапхъэу 
къагъэлъагъуэм хуэдэт. И щхьэгъусэ Дау 
Болэ Исмэхьил и къуэм и гъусэу, ХьэIишэт 
лъэкIэ игъэуващ сабиищ. Абыхэм нэхъ 
цIэрыIуэу яхэтыр япхъу нэхъыжь Дау Мар-
гаритэщ, ар «Налшык» зыгъэпсэхупIэм те-
рапиемкIэ и къудамэм и унафэщIщ,             
КъБР-м щIыхь зиIэ и дохутырщ. 

Дунейм ехыжа псори гум къызэринэр 
цIыху хэтыкIэу яIамкIэщ. Гуапагъэ хэлъу, 
хабзэмрэ нэмысымрэ япэ иригъэщу 
апхуэдэт ХьэIишэт, къыхуэзэну къызыхуи-
хуа дэтхэнэ зыми и цIыхуфIагъым и бзий-
хэр зыщIригъашэу. Апхуэдэу дунейм тетар 
псэу пэлъытэщи, и ужь къинахэр, я нэ-
хъыжьыр я щапхъэу, нобэ лъэпкъ гъащIэм 
хэтщ, щхьэж и IэнатIэр щытхъурэ фIыщIэрэ 
къалэжьу ирихьэкIыу. 

КЪУДЕЙ  Iэминэ.

Гум фIыкIэ къина

Урысей гвардием и управленэу 
 КъБР-м щыIэм и лэжьакIуэхэм даIы-
гъащ «Зы гум къыбгъэдэкIыу адрейм 
хуэкIуэу» урысейпсо акцэр икIи 
хуэныкъуэхэм папщIэ лъы ятащ. Лъы 
щыхаш республикэ станцым екIуэ-
лIащ Урысей гвардием щылажьэхэм 
ящыщу цIыху 40. 

МЕДИЦИНЭ къэпщытэныгъэхэм, 
экспресс-анализ хэхам пхыкIа иужь дзэ 
къулыкъущIэхэм псори зэхэту ятащ 
лъы литр 20-м щIигъу

- Донору ущытыныр медицинэ Iуэху 
къызэрыгуэкIкъым, ар цIыхугъэшхуэщ 
икIи зэкъуэтыныгъэщ, дэIэпыкъуныгъэ 
нэсщ, - къыхигъэщащ донор Iуэхум 
пыщIа къудамэм и унафэщI АфIэунэ 
Майе.

ЩIыналъэ IуэхущIапIэм и лэжьа-
кIуэхэр щIэх-щIэхыурэ хэтщ лъы тын 
Iуэхухэм, медицинэ дэIэпыкъуныгъэ 
хуэныкъуэхэм ар и чэзум иратын пап-
щIэ зыщIагъакъуэу. 

ДЫГУЛЫБГЪУ  Жантинэ.

Нэчыхь нэпцIхэр 

Республикэм щыпсэу цIыхуи 10-м хамэ 
къэралым къикIахэр хабзэншагъэкIэ 
Урысейм и цIыхуу кърагъэлъытэну ху-
щIэкъуащ.

БАХЪСЭН район судым и унафэ къару 
зыгъуэтам ипкъ иткIэ суд зытращIыхьахэр 
къуаншэу къалъытащ УФ-м и УК-м и 322.1 
статьям и 2-нэ Iыхьэм и «а», «в» пунктхэм 
къыщыхьа щIэпхъаджагъэхэр ялэжьауэ. 
ЯмыгъэтIысу абыхэм тралъхьащ зы илъэс-
рэ мазихым щыщIэдзауэ илъэси 5-м нэс. 

Урысей ФСБ-м и управленэу КъБР-м 
щыIэм, КъБР-м щыIэ МВД-м я лэжьа кIуэ-
хэм къызэрыщIагъэщащи, абыхэм Урысей 
Федерацэм щыпсэуну хуей, хамэ къэ рал 
цIыхуу 30-м нэчыхь нэпцIхэр хуатхыныр 
къыхузэрагъэпэщат. А дэфтэрхэм къра-
гъэгъэзэжащ. 

Сом мелуани 5,5-м щIигъу

Урысей ФСБ-м и управленэу КъБР-м 
щыIэм и лэжьакIуэхэм къыщIагъэщащ 
Кавказ Ищхъэрэ гъущI гъуэгухэм - 
«РЖД» ОАО-м и къудамэм - и лэжьакIуэ-
хэу Надзиров З.А., Вегниц Е.Ю., Стато-
вой Е.Г. сымэ дизель гъэсыныпхъэ 
зэрады гъуар. Абы кърикIуащ сом мел-
уани 5,5-м щIигъу хэщIыныгъэ. 

КъБР-м и Налшык къалэ судым и унафэ 
къару зыгъуэтам ипкъ иткIэ Надзиров З.А. 
къуаншэу  къалъытащ УФ-м и УК-м и  158-нэ 
статьям и 4-нэ Iыхьэм  и «б» пунктым,  30-нэ 
статьям и 3-нэ Iыхьэм, 158-нэ статьям и 
2-нэ Iыхьэм и «а» пунктым къыщыхьа 
щIэпхъаджагъэхэр илэжьауэ икIи ямы-
гъэтIысу илъэси 3 тралъхьащ,  къуэ дыри 
ипшынынущ. Вегниц Е.Ю., Статовой Е.Г. 
сымэ ягъэкъуаншэ УФ-м и УК-м и 30-нэ 

статьям и 3-нэ Iыхьэм, 158-нэ статьям и 
2-нэ Iыхьэм и «а» пунктым къы щыхьа 
щIэпхъаджагъэхэр ялэжьауэ. Абыхэми 
 къуэды япшынынущ. 

Терроризмэр
диIыгъырт

Урысей ФСБ-м и управленэу КъБР-м 
щыIэм и лэжьакIуэхэм къызэпаудащ 
республикэм щыпсэу, илъэс 36-рэ зи 
ныбжьым зэрихьэ хабзэншагъэр.

ШЭЧ зыхуащIым  Интернетыр къигъэ-
сэбэпурэ терроризмэр дэIыгъыным теухуа 
тхыгъэхэр зэбгригъэхырт. 

Урысей ФСБ-м и управленэу КъБР-м 
щыIэм и Следственнэ IэнатIэм уголовнэ 
Iуэху къиIэтащ УФ-м и УК-м и 205-нэ ста-
тьям и 2-нэ Iыхьэм ипкъ иткIэ. Хабзэм 
къызэригъэувымкIэ, апхуэдэ щIэпхъа-
джагъэ зылэжьар илъэси 7-м нэскIэ 
ягъэтIыс.

АхъшэкIэ
къызэригъэпэщырт

Урысей ФСБ-м и управленэу КъБР-м 
щыIэм, КъБР-м щыIэ МВД-м я лэ жьа-
кIуэхэм къыщIагъэщащ республикэм 
щыпсэу, илъэс 54-рэ зи ныбжь цIыхуб-
зыр терроризмэр ахъшэкIэ къызэгъэ-
пэщыным зэрыпыщIар.

ШЭЧ зыхуащIым ахъшэ зэхуихьэсырти,  
дунейпсо террорист гупхэм хэтхэу хабзэ-
хъумэхэм зыщагъэпщкIуу хамэ къэралхэм 
щыIэхэм я счетхэм яхуигъэ хьырт. 

Къэралым СледствиемкIэ и комитетым 
и управленэу Къэбэрдей-Балъкъэр 
 Республикэм щыIэм уголовнэ Iуэху къиIэ-
тащ УФ-м и УК-м и 205-нэ статьям и 4-нэ 
Iыхьэм ипкъ иткIэ. Хабзэм къызэригъэу-
вымкIэ, апхуэдэ щIэпхъаджагъэ зылэ-
жьам и гъащIэр лъэхъуэщым щигъэкIуэн-
кIэ мэхъу. 

Къэбэрдей-Балъкъэрым экспортымкIэ и зэфIэ-
кIым хигъахъуэ зэпытщ. ЖыпIэнурамэ, дызэрыт 
илъэсым и япэ мазихым къриубыдэу хамэ щIы-
налъэхэм сатууэ ядищIам и куэдагъым проценти   
3,6-кIэ, экспорт игъэкIуам - процент 1,4-кIэ хигъэ-
хъуащ.

РЕСПУБЛИКЭМ нэхъыбэу сату зэдищI къэралхэм 
яхохьэ Куржыр, Узбекистаныр, Белоруссиер, Къэзахъ-
станыр, Къыргъызыр, Азербайджаныр.

Къэбэрдей-Балъкъэрым экспортым егъакIуэ щIына-
лъэм и мэкъумэш-промышленнэ комплексым, ерыс-
къымрэ ерыскъыхэкIхэм елэжь промышленностым, 
туризм IэнатIэм, бгы-лыжэ индустрием я продук-
цэхэмрэ хьэпшыпхэмрэ.

Ди щIыналъэм къэрал щIыб зэпыщIэныгъэхэми зре-
гъэубгъу, УФ-м и ныбжьэгъу къэралхэм жыджэру 
япыщIащ. «Дунейпсо кооперацэмрэ экспортымрэ» 
лъэпкъ пэхуэщIэм республикэм Iэмал кърет и эконо-
микэм зригъэужьыну, лэжьапIэщIэхэр къызэIуихыну, 
цIыхухэм я псэукIэр иригъэфIэкIуэну. 

ХЬЭЩЫКЪУЕЙ  Олег.

Экспортымрэ
ди  зэфIэкIымрэ

2011 гъэм Щамым (Сирием) къыщежьа зауэ гущIэ-
гъуншэм хэкIуэдам, Iэп хъуэшапхъуэу ежэжьауэ тен-
джызым щIилъэфам я бжыгъэр зыми ищIэркъым. 
Балигъхэм я гугъу умыщIи, сыт хуэдиз сабийм къа-
теункIыфIа я гъащIэр! А мин бжыгъэ  къо мым ящыщ 
зыщ 2015 гъэм тенджызым итхьэла Айлан Курди. 
 Тырку щIыналъэм и псы Iуфэм къы Iуидзэжа щIалэ 
цIыкIум и сурэтыр дуней псом къы щыдэкI газет 
Iэджэм къы традзауэ щытащ. Слъэ гъуар гущIыхьэ 
сщыхъури, асыхьэтым си гум къы пы лъэдар новеллэ 
хуэдэу тхылъымпIэм истхащ, иужь кIэ зезгъэубгъун си 
гугъэу, арщхьэкIэ… сы зэ рыхуейм хуэдэу схупыща-
къым. ИлъэсипщI ипэкIэ си Iэдакъэ къыщIэкIар 
зэрыщыту къэзгъэнэжмэ нэхъ сфIэкъабылащ. 



«Махуэку»  къыдэкIыгъуэр  зыгъэхьэзырар  ЧЭРИМ  Марианнэщ.

Интернетым пыщIа телефон зыIэщIэлъ дэтхэнэ зыри 
щыгъуазэщ абы узыхуейр къыщыбгъуэтын папщIэ, и 
IуплъапIэм ит къэлъыхъуапIэм псалъэ гуэр иптхэн 
зэрыхуейм. УФ-м и Къэрал Думэм а Iуэхугъуэм ухуэзы-
гъэсакъ хабзэщIэ бадзэуэгъуэм и кIэм къыхилъхьауэ 
щытащ: «экстремизмэм епха хъыбар интернетым 
къыщылъыхъуэн» - арат хабзэщIэм и проектым зэре-
джэр. УФ-м и Президент Путин Владимир бадзэуэгъуэм и 
31-м абы Iэ щIидзакIэщ. 

ЗИ ГУГЪУ тщIы хабзэм ипкъ иткIэ, къэралым «экстре-
мизм» зыфIища, мыхъумыщIагъэу къилъыта Iуэхугъуэм 
епха хъыбар къэзылъыхъуэ дэтхэнэ зыми тезыру сом мини 
3 - 5-м нэс тралъхьэнущ. Апхуэдэ хъыбарегъащIэ хэщIа-
пIэхэр хэIущIыIу, рекламэ зыщIым, абыхэм ихьэну къы-
хуезыджэ нэрыбгэм тезыру сом мин 50 - 80-м нэс тралъхьэ-
нущ, къулыкъущIэхэм - сом мин 80 - 150-рэ, IуэхущIапIэхэм 
- сом мин 200 - 500. 

Дауэ къызэрыпщIэнур «экстремист тхыгъэкIэ» узэджэ 
 хъунумрэ абы химыубыдэмрэ? Сыт пщIэн хуейр, убэлэ-
рыгъыу, мыхъумыщIэу къалъытэ интернет хэщIапIэм укъы-
щымыхутэн папщIэ? Сыт узэджэ, узэдаIуэ е узэплъ мы-
хъуххэнур? А упщIэхэм я жэуапым убгъуауэ тепсэлъыхьащ 
УФ-м бжыгъэхэр зи лъабжьэ зыужьыныгъэмкIэ, связымрэ 
цIыхубэ зэпыщIэныгъэхэмкIэ и министр Шадаев Максут. 

Дыгъужьыр зэрыжаIэм хуэдэу шынагъуэкъым. Япэрауэ, 
хабзэм лэжьэн щыщIидзэнур 2025 гъэм фокIадэм и 1-м 
щыщIэдзауэщ. ЕтIуанэрауэ, экстремист тхыгъэу, теплъэ-
гъуэу, уэрэду е рекламэу къалъытэхэр убзыхуа хьэзыру уты-
кум илъщи, абыхэм химыубыдэ псоми зыщыбгъэгъуэзэну 
ухуитщ. Дэтхэнэ зы Iуэхугъуэми и цIэр къытхуимыIуэну щыт-
ми, экстремизмэм ирапхыр IупщIщ: къэралыр зэпкъра-
гъэхун мурад яIэу е абы къыхураджэу ящIэ псори. «Экстре-
мизм» Iуэхугъуэм хабжэ: 

- Конституцэр зэрахъуэкIыным къыхуебджэныр, Урысей 
Федерацэм иубыд щIыналъэр хъуэжын хуейуэ къэп-
лъытэныр; 

- терроризмэм къыхуебджэныр е апхуэдэу зыщIэхэр 
бгъэзэхуэныр; 

- цIыхухэр къызыхэкIа лъэпкъым, я фэм е зэрахьэ диным 
елъытауэ зэпэщIэувэным къыхузэщIэбгъэстыныр; 

- цIыху щхьэхуэр къызыхэкIа лъэпкъым, и фэм е зэрихьэ 
диным, зэрыпсалъэ бзэм елъытауэ, адрейхэм нэхърэ нэхъ 
лъагэу бгъэувыныр; 

- нацистхэм я дамыгъэхэр къэбгъэсэбэпыныр е апхуэдэм 
къыхуебджэныр. 

- мыхъумыщIагъэу къалъытэ Iуэхугъуэм мылъкукIэ 
зыщIэбгъэкъуэныр; 

«Экстремист Iуэхугъуэм пэщIэтын» хабзэм ипкъ иткIэ 
апхуэдэхэм хабжэхэр къэралым судкIэ хигъэщхьэхукIауэ 
щытщ, фIэщыгъэ 5473-рэ къызэщIиубыдэу. Абыхэм яхэтщ 
уэрэдхэри, тхылъхэри, интернет-ресурсхэри, видеохэри, 
сурэтхэри, къинэмыщI куэди. Псалъэм папщIэ, экстремист 
тхылъщ Гитлер Адольф и «Си гъащIэр» тхылъыр, Муссоли-
ни и «Фашизмэм и тегъэщIапIэр» жыхуиIэр, Геббельс и гу-
къэкIыжхэр, къинэмыщIхэр. 

МыхъумыщIагъэ зэрихьэн мурад имыIэххэу, зэрымы-
щIэкIэ къыпэщIэхуа хэщIапIэ гуэрым «иджэрэзахэми» 
тезыр яхьын шынагъуэ щыIэу пIэрэ? «Быдэ и анэ гъыр-
къым» жыхуиIэращи, мыхъуну жыхуаIам пэIэщIэ зытщIмэ, 
нэхъыфIщ. Пэжщ, къулыкъущIэхэм ди гур тхуагъэфI, 
зэрымыщIэкIэ къыппэщIэхуам щхьэкIэ уамыгъэкъуэншэн 
хуэдэу жаIэу. Ауэ зэкъым, тIэукъым зэрызэхэтхар «сигу 
 ирохь» дамыгъэ цIыкIур зэрытригъэувам, уеблэмэ ар 
зэрыIэщIэкIам папщIэ цIыхур ягъэкъуаншэу. 

Къэралым хуит ищIыркъым Инстаграм, Фейсбук, Метэ 
цIыхубэ зэпыщIапIэхэр къагъэщхьэпэу рекламэ ящIыныр, 
ауэ абыхэм зэрихьэ-зэрикIыж къудейр щIэпхъаджагъэу 
 къилъытэркъым. Ди къэралым щымылэжьэж а зэпыщIа-
пIэхэм ВПН программэр къэбгъэщхьэпэу уихьэ мэхъу, ауэ 
ар къэбгъэсэбэпу, экстремизмэм ирапхыфыну Iуэху 
блэжьмэ, ВПН къызэрыбгъэсэбэпами тезырыр нэхъ хьэлъэ 
ищIынущ. 

АдэкIэ дытепсэлъыхьынщ фокIадэм и 1-м Урысейм 
къэрал унафэкIэ щаутIыпщыну «Макс» цIыхубэ зэпыщIа-
пIэм и лэжьыгъэм. Мыбы и цIэр къызытехъукIар ищхьэкIэ 
зи гугъу щытщIа министр Шадаевым и цIэ гъэкIэщIарщ: 
Максут - Макс. Иджыпсту къэрал IуэхущIапIэхэр зэрылажьэр 
Дуров Павел къызэригъэпэща «Телеграм» зэпыщIапIэрщ. 
ШыщхьэуIум и 15-м щегъэжьауэ псори хуэм-хуэмурэ 
«Макс»-м ягъэIэпхъуэнущ, абы епха унафэр Президентым 
ищIакIэщ, Мишустин Михаили тхылъымпIэм Iэ щIидзащ. 
ЗэрыхуагъэфащэмкIэ, «Макс»-р хъыбар зэIэпыхыпIэ 
 къудейуэ щымыту, дэфтэрхэри, мылъкури, лэжьыгъэ, 
егъэджэныгъэ Iуэхухэри щызекIуэ хэщIапIэу щытынущ, 
иджыри къэс нэхъ уэру къагъэщхьэпа «Ватсап»-м и пIэ 
иувэн хуэдэу. Иужьрейр зэхуащIыжыпэн хъыбар щыIэщ, 
ауэ Къэрал Думэм и IT-Комитетым и унафэщI Боярский 
Сергей зэрыжиIэмкIэ, апхуэдэ унафэ зэкIэ щыIэкъым. 

Сыт апхуэдиз зэхъуэкIыныгъэр къызыхэкIыр жытIэу 
дыщIэупщIэмэ, жэуапыр зыщ: цIыхухэр мылъкукIэ къэзы-
гъапцIэхэр, мыхъумыщIагъэм хэзышэхэр ягъэмэщIэн е 
ягъэкIуэдыпэн папщIэщ. Хамэ къэралхэм щагъэлажьэ 
зэпыщIапIэхэр къэралым и шынагъуэншагъэр къагъэ-
тIэсхъэн щхьэкIэ къызэрагъэщхьэпэрщ. Зэрылажьэм 
еплъын, къэгъэсэбэпыкIэм ирагъэсэн папщIэ, «Макс»-м 
къалэ, щIыналъэ щхьэхуэхэр пащIакIэщ. И лэжьэкIэр 
«Телеграм»-м ещхьщ, ауэ хуэдищкIэ нэхъ псынщIэщ. Зэ-
маным декIур лIыфIщ щыжаIэкIэ, абыи зедгъэсэныр къыт-
пэщылъщ.

XVI лIэщIыгъуэм Шах Аббас (1588 
- 1629) Кавказым щыщ цIыху минхэр 
Персием игъэIэпхъуауэ щытащ: 
куржыхэр, ермэлыхэр, шэрджэсхэр. 
Ди лъэпкъэгъухэм иран тхыдэм 
къыщана лъэужьхэм дриплъэжрэ 
пэт, дызыщымыгъуазэ куэд къэт-
щIащ. 

Куржыуэ, ермэлыуэ, адыгэу цIыху 
бжыгъэшхуэ Исфахан дэтIысхьауэ 
щытащ 1603 - 1605 гъэхэм. А щIыпIэр 
къэралыгъуэм и гъунапкъэти, хабзэ 
зэрыхъуауэ, къарукIэ зыщыгугъхэрт 
абдежым щагъэтIысыр, тыркухэр къа-
теуэнкIи зэрыхъунум хуэхьэзырын 
 папщIэ. Ахэр Азербайджаным и ищ-
хъэрэкIэ къыщылъ щIыхэм щыхэ-
шыпсыхьыжауэ къалъытэ. ИтIани, зи 
цIэ хуабжьу Iуахэр къызыхэкIар ягу 
 къонэж. XVI лIэщIыгъуэм икухэм деж 
шах Тахмасб и тепщэгъуэм и кум ще-
гъэжьауэ, сулътIан Кадабанд Мэхьмуд 
и лъэхъэнэм пщIондэ шах сэрейм 
 Перихъан Ханум адыгэ бзылъхугъэм 
и цIэр ину щыIуауэ щытащ. Ар шах 
 Тахмасбрэ абы и адыгэ щхьэгъусэмрэ 
япхъут. 

 XVII лIэщIыгъуэм и кум щIыналъэм 
щепсыхауэ щытащ дунеяплъэ цIэры-
Iуэхэу Пиетро делла Вадде (1621), Гер-
берт (1627), Тавернье Жан-Батист 
(1655), Де Тевено Жан (1665), Фрайер 
Джон (1677) сымэ. Абыхэм къагъэна 
тхыгъэхэм къызэрыхэщымкIэ, Сэфэ-
видхэм я тепщэгъуэм хиубыдэ лъэ-
хъэнэм перс жылагъуэм пщIэ зиIэ 
адыгэ куэд хэтащ. Абыхэм гъэру яубы-
дахэри, хагъэзыхьу щIыпIэм къаша-
хэри яхэту. 

1540 - 1553 гъэхэм я зэхуакум шах 
Тахмасб Кавказым плIэнейрэ зекIуэ 
зыбжанэ иутIыпщауэ щытащ. Ахэрщ 

Есенин Сергей и усэбзэ 
 итхьэщIыкIам димыхьэх 
цIыху куэд щыIэ къыщIэ-
кIынкъым. Усэхэм яхэтщ ар 
Кавказым щыIэу итхахэри. 
Европэмрэ Америкэмрэ 
къызэхикIухьа нэужь, Есе-
ниным 1924 - 1925 гъэхэм 
Куржыр, Азербайджаныр, 
Армениер зригъэцIыхуащ, а 
лъэхъэнэм и Iэдакъэ къы-
щIэкIа усэхэр и творчествэм 
и лъагапIэу къалъытэ. 

1924 гъэм Есениным Пер-
сием кIуэну зигъэхьэзырырт. 
Хамэ къэралхэм и щыпэкIуэу 
зэрыщымытым къыхэкIыу, ар 
тыншу къызэрехъулIэнум шэч къытрихьэртэ-
къым усакIуэм. Ауэ и мурадыр къезымыгъэ-
хъулIар совет унафэщIхэрщ. Киров Сергей 
зэритхыжамкIэ, усакIуэр щIрамыгъэжьам и 
щхьэусыгъуэр абы лей къытехьэнкIэ шына-
гъуэ зэрыщыIэрт: «Есени ныр яукIынкIэ ды-
гузавэри, Персием дгъэ кIуауэ щытакъым, - 
 хуитхырт Кировым усакIуэр къришэкIыну 
унафэ зыхуащIа, «Баку гуа щIэрэпсэу» газе-
тым и редактор нэхъыщхьэ Чагин Пётр. - Баку 
шэи, Персием зэрыщыгугъа теплъэгъуэхэр и 
нэгум къыщIэгъэхьэ. Есениныр усакIуэфIщи, 
абы щыIэу къызэфIигъэщIыныр къехьэ-
лъэкIынукъым». 

УсакIуэм и IэдакъэщIэкIхэм уриплъэмэ, Ча-
гиным унафэр имыгъэзэщIауэ пхужыIэну-
къым. «Персие пшыналъэ» зыфIища усэ Iэра-
мэр Есениным и усэ нэхъыфI дыдэхэм хабжэ. 
«Босфор сыщымыIауэ щытми, ар къызэфIэз-
гъэщIынщи, уи нэгум къыщIэзгъэхьэнщ», -  
 хуитхащ езы Есениным и ныбжьэгъухэм я 
зым. «Зэи Босфор сыщыIакъым» усэр адыгэб-
зэкIэ Мысачэ Пётр зэридзэкIауэ щытащ: 

СыщыIакъым сэ Босфор игъащIэм,
Абы папщIэ укъызэмыупщI.
Тенджыз къащхъуэр дыгъэ бзийм 

дэпщIыпщIу
ЩIэслъэгъуащ уи нитIым - сымыбзыщI.
УсакIуэр къыщалъхуа Константиновэ къуа-

жэм къыщызэIуаха и музей-заповедникым и 
щIэныгъэрылажьэ Титовэ Ульянэ зэритхы-
жымкIэ, Кавказым Есениным и усыгъэм 
хищIыхьар Пушкинымрэ Лермонтовымрэ ейм 
куэдкIэ къыкIэрыхуркъым. «Баку и гур 
кIэрыпщIауэ, Куржым и псэр итхьэкъуауэ 
апхуэдэт усакIуэр. КавказщIыб республикэхэм 
зэрыкIуар Есениным и гъащIэм Iыхьэ щхьэхуэу 
хэуващ, тригъазэурэ щэнейрэ щыIащ ар а 
щIыпIэм, и тхэкIэм къызэрыхуэщхьэпэм езым 
гу лъитауэ, - итхыжащ Титовэм. - Тифлис а зэ-
маным Кавказым и щыхьэр пэлъытэт, Евро-
пэмрэ Азиемрэ ирагъэщхьу, къалэр IыхьитIу 
ягуэшат. Куржым Есениным щызригъэцIы-
хуащ Табидзе Тициан, Апхаидзе Шалва сымэ». 

«Есениным и тхэныгу гукъыдэжыр къызэ-
гъэуш щIыпIэ хъуащ Кавказыр, и усэ нэхъыфI 
дыдэхэр щитхари мыращ», - игу къигъэкIы-
жырт Табидзе. «КъуэкIыпIэм и пшэплъыр» 
усэр итха нэужь, Есениныр щIыпIэ-щIыпIэкIэ-
рэ кърашэкIын щIадзат, езыри итхахэм къа-
хуеджэу, ныбжьэгъухэр къищIу апхуэдэт. А 
усэм Есениным хигъэхьащ цIыхугъэ къыхуэ-
хъуахэу Лившиц, Ахобадзе, Лопатухин сымэ я 
цIэхэр. Вержбицкий - журналистым нэIуасэ 
хуэхъури, и унэм Iэпхъуауэ щытащ. 

УсакIуэр цIыху къызэрыгуэкIхэм, тхьэмыщ-
кIэхэм, факъырэ дыдэхэм, унэншэу щIыбым 
щыпсэухэм яхуэгумыгъуэу зэрыщытар езым и 
цIыху щIыкIэми къыхощ. Куржым щыщыIэм, 
Есениныр гъущI гъуэгухэм «къытращыпыкIа 
лъапцIэрышэ гупым» хашат. УсакIуэм сыт хуэ-
диз и псынщIагъми, цIыхуфIу зэрыщытар уи 
нэгум къызэрыщIигъэхьэм щхьэкIэ, Вержбиц-

кэм и псалъэкIэ жытIэжынщ ар зэрыхъуар: 
«МафIэгу нэщIхэм, псыежэххэм я Iуфэхэм 
къыщатIа мащэхэм илъ, уэрамхэм щызэ-
хуашэса сабий 50 хуэдиз щIэст Есениныр 
зыщIэтша пэшым. УсакIуэм бжэр ири-
гъэузэщIыкIри, хахуэу яхыхьащ зи ныбжьыр 
илъэс 15-м фIэмыкI, фIамыщIымрэ уэрам са-
бэмрэ щIагъэнауэ, щыгъыныджэхэу, цIэм 
зэщIищтахэу зэхэс ныбжьыщIэ факъырэхэм. 
ИгъащIэ лъандэрэ яхэсам хуэдэу, езыхэр 
щепсыха пхъэбгъухэм щригъэкIуэтэкIри, захи-
гъэзэгъащ. И лъакъуэр щIиупщIэри, а уэра-
мым къыщыхъуа гупым ящыщ хъуа уи гу-
гъэнт. ЗанщIэу ядэуэршэрын щIидзащ, зэре-
псалъэри я ныбжьэгъужьым хуэдэут. Езыри 
апхуэдэ дыдэу уэрамым зэрыдэлъар, 
зэрымэжэлIар, щIыIэм зэрисар, ауэ а гъащIэм 
къыхэкIыным тегушхуэу, усэ итхын зэрыщIи-
дзар, иджы зыхэпсэукIын къызэрилэжьыр 
яжриIэжащ Есениным, зэрыщытри арат. Пса-
лъэ къигъэщхьэпэхэр къызэрыгуэкI защIэти, 
фэрыщIыгъэ зэрыхэмылъыр уи нэм къыщIи-
дзэрт, сабийхэм я дзыхьри ихьэхурт. Сыхьэт 
псокIэ дыщIэсати, зы цIыхум псалъэ пхъашэ 
къыжьэдэкIакъым. Бжэм нэс дыкъыщIа-
шыжри: «КхъыIэ, иджыри къакIуэ», - жаIэу ды-
къыщIэкIыжащ». 

Есениным и усэхэр адыгэбзэм къизыгъэза-
хэм нэхъ къахэщыр Бемырзэ Мухьэдинщ. 
Адыгэ усыгъэм къыхэлыдыкIыу хэтщ «Отгово-
рила роща золотая» жыхуиIэу абы зэридзэ-
кIар: 

Сэ ситщ си закъуэ тафэ пцIанэм и кум,
Къру гупри жьыбгъэм пшэхум ныхехьэж.
ЩIалэгъуэ дахэр сэ имыкIми си гум,
БлэкIам зыгуэркIи сыхуэмыпыхьэж.
СыщIэфыгъужкъым ещхьу зы

 жэщ-махуэм
ГугъапIэ нэпцIхэм гъэ хуэсщIам къурмэн.
Зэрыджэ плъыжьым хадэм щос и мафIэр,
АрщхьэкIэ лъэкIкъым зы игъэхуэбэн. 
Тифлис щыIэху, Есениным цIыхухэм яIу-

щIэрейуэ, гуащIэрыпсэухэм, журналистхэм 
епсалъэу, къалэм къыщызэрагъэпэщ литера-
турэ зэIущIэхэм хэту апхуэдэт. А лъэхъэнэрщ 
усакIуэм Шаганэ зи цIэ ермэлы егъэджакIуэ 
хъыджэбзыр щызригъэцIыхуар. Абы къи-
тэджыкIащ «Шаганэ, си Шаганэ» усэр. 

Есениныр Абхъазми щыIащ, абы псалъэ да-
хэхэр хужиIащ: «Си ныбжьэгъухэ! Мы си нэгум 
щIэкI телъыджэр таурыхъ нахуапIэм ещхьщ. 
Абхъаз щIыналъэр жэнэтым хуэдэщ, ауэ 
мыбы щыпсэун хуейр гуэныхьыншэхэракъым, 
усакIуэхэрщ. Аращ, аращ, усакIуэхэрщ!»

Есениным и усэхэм ящыщу адыгэбзэм 
 кърагъэзэгъахэм иужьрей илъэсхэм къахэ-
хъуащ «Не жалею, не зову, не плачу» жыхуиIэу 
Брат Мурат зэридзэкIар, абы и пычыгъуэмкIэ 
тхыгъэр нэдгъэсынщ: 

ГукъыдэжкIэ гъэхэр схуэмыупсэ, 
БлэкIа гъащIэ, уэ сынопщIыхьа? 
Зэ тепсэгъуэу къысхуепса дыгъэпсхэм 
Шы плъыжь шуууэ уэхым сытрихьаи.

Персием иужькIэ щыбэгъуа кур-
жыхэри, ермэлыхэри, адыгэхэри 
гъэру къэзышар. Гъэрхэм я нэхъыбэр 
цIыхубзрэ сабийрэт, ахэр сэрейм щIа-
гуэшащ. ЦIыхухъухэр сэрейм пщылIу 
къащтащ. ЦIыхубз языны къуэхэр 
 шаххэмрэ абыхэм я къуэхэмрэ щхьэ-
гъусэ яхуэхъуащ. Шах Тахмасб Кав-
казым щыщу щхьэгъусэ зыбжанэ 
иIащ. Абы и къуибгъум ящыщу 5-м я 
анэхэр Кавказым щыщт - плIым я анэр 
куржыт, зым ейр адыгэт. Зэман 
дэкIыу, шах Тахмасб дунейм ехыжа 
нэужь, а псори къару зыбжанэ зэры-
гъэхъури, тепщэгъуэр зэпаубыдауэ 
щытащ. Хабзэ зэрыхъуауэ, сэрейм 
 епха псоми гуп-гупу загуэшат, дэтхэнэ 
зыми шах къабгъэдэкIыныр зыхуа-
гъэфэщэжу. Абыхэм язу арат ищхьэкIэ 
зи гугъу щытщIа Перихъан Ханум и 
гупыр. Адрей шахым ипхъухэм 
елъытауэ нэхъ губзыгъафэ ираплъу, и 
Iуэху еплъыкIэм пщIэ иIэу щытауэ 
жаIэ Перихъан. И анэ дэлъхум и къуэм 
иратыну и гущэкъу ирабза щхьэкIэ, а 
нэчыхьыр ятхатэкъым, абы къыхэкIыу, 
хъыджэбзыр и адэм и гъусэ зэпытти, 
Iуэху зегъэкIуэкIэми нэхъыфIу хи-
щIыкIырт. 

Перихъан, абы и дэлъху Сулеймэн 
Мырзэ, и анэ дэлъху Шамхал СулътIан 
сымэ я пашэу, адыгэ гуп щызэрыубы-
дат сэрейм. Перихъан и сэрей Iыхьэр 

апхуэдизкIэ инти, Шах Аббас тепщэ-
гъуэр иубыда нэужь, тажыр щы-
щхьэратIагъэ махуэм ар къигъэсэбэ-
пауэ щытащ. Шахым и хьэрэмым 
 бгъурыт хадэр зэрыпэгъунэгъум 
къыхэкIыу, езы Перихъан Ханум 
сэрейм хуиту щIыхьэрт. 

Перихъан Ханум тIэунейрэ къэрал 
тепщэгъуэр пIалъэкIэ IэщIэлъащ. 
Япэу ар къыщыхъуар и адэ шах Тах-
масб дунейм щехыжа 1576 гъэрщ. 
 Перихъан абы щыгъуэ Исмэхьил 
 ЕтIуанэм сэбэп хуэхъуауэ щытащ 
Хъэйдар Мырзэ хуагъэфащэ тепщэ-
гъуэр къыIэщIигъэкIыным. Шах Тах-
масб адрейхэм нэхърэ нэхъыфIу 
илъа гъур Хъэйдарт, абы и анэр кур-
жыт, унафэр зыIэщIалъхьапхъэри 
арат. АрщхьэкIэ Перихъан Ханум 
сэрейм и IункIыбзэIуххэр и анэ дэлъху 
Шамхал СулътIан иритщ, абы унафэ 
псори зыIэщIалъхьэщ, сэрейм зэуэ 
адыгэ щIалэ 300 щIашэри, Сулей -  
ман Мырзэ и адыгэ пщылI гуэрым 
Хъэйдар Мырзэ ирагъэукIауэ щы -
тащ.

Ауэрэ текIуа гупым тетыгъуэр 
зыIэщIалъхьа Исмэхьил ЕтIуанэм 
 Перихъан Ханум сэрейм щилъагъуну 

хуэмейуэ къыщIокI, езыр тезыгъэува 
«адыгэ партми» зэрыщышынэм къы-
хэкIыу, ахэр и натIэм иригъэкIыну му-
рад ещI. Перихъан Ханум щIэупщIэн 
зи хьэл эмирхэм шахым щIагъыбзэ 
псалъэ яхуигъэхьащ «цIыхубзыр 
къэрал унафэм къызэрыхэIэбэм 
 пащтыхьым и напэр зэрытрихыр» 
къыхигъэщу. Абы и ужь Перихъан 
 кI элъыкIуэн щагъэтауэ щытащ дзэ-
зешэхэм. ЦIыхубзым къепщIэкIа 
«адыгэ гупыр» зэбгрихуащ тетыгъуэр 
иужькIэ зыIэрыхьа Худэбанд 
Мухьэмэд. Гэзвин къалэм дыхьэу теп-
щэгъуэр щиубыдын хуей махуэм абы 
унафэ ищIащ Перихъан гуащэмрэ 
абы и анэ дэлъху Шамхалрэ яукIыну. 
Унафэр ягъэзэщIащ. ИужькIэ, Пери-
хъан зэ рыщымыIэжым къыхэкIыу, 
адыгэхэм сэрейм щаIа пщIэм кIэры-
хуащ, ауэ зэи кIуэдыжыпакъым. 

Сэфэвидхэм я лъэхъэнэм иужькIэ 
адыгэхэм я хъыбар щIагъуэ къэIужа-
къым. Хуэбгъэфащэ зэрыхъунумкIэ, 
абы иужькIэ адыгэ мамлюкхэри къа-
шэн щагъэта къыщIэкIынщ Ираным. 
Ауэ иран тепщэхэм адыгэ цIыхубз 
бжыгъэшхуэ зрашэлIауэ щытащ 
Къэжэрхэм я лъэхъэнэм (1795 - 1925).

Нобэ Ираным къина адыгэхэр 
 Шэрджэс район жыхуаIэ Дезкорд 
щIыпIэм щыIэщ, я теплъэкIэ къахэщу, 
ауэ иран хабзэм тету. Хуэгъэфэщауэ 
абыхэм я бжыгъэр мин 50 хуэдиз 
 хъунщ, ауэ лъэпкъ плъыфэ гуэр 
къызытенар зы минитху къудейщ, 
кIуэ, бжыгъэ пыухыкIа утыку къипхьэн 
папщIэ, къэхутэныгъэщIэхэр егъэ-
кIуэкIын хуей къыщIэкIынщ. 

Пасэрей  персхэмрэ
адыгэхэмрэ

Есениныр  ди  щIыналъэм
зэрыщыIар

Дызыхуэсакъыпхъэхэмрэ
дызыщымыгъуазэу

мыхъунухэмрэ

«Адыгэ псалъэ» газетым и напэ-

кIуэцIхэм къытрадзэу щытащ респуб-
ликэм и къуажэхэм ятеухуа очерк 
зэхуэхьэсыжахэр. Ислъэмей (Къыз-
брун-2) къуажэм теухуа апхуэдэ на-
пэкIуэцIи къытехуауэ щытащ. 

АБЫ щыгъуэ, Ислъэмей къуажэм и 
 къежьапIэр, и тхыдэр убзыхуауэ, пэжу къэ-
гъэлъэгъуа хъуауэ къэслъытэркъым. 
Иджы къыздэсми а тхыдэм теухуауэ газет 
зэмылIэужьыгъуэхэми, радиоми, телеви-
денэми къыщагъэлъагъуэхэмкIэ сыарэзы-
къым, газетхэм я лэжьакIуэхэм я зэран 
абы хэмылъми. Сыхуейщ си къуажэ да-
хэшхуэм и тхыдэр тэмэму зэфIэувэжыну, 
си еплъыкIэми (къэп щытэныгъэр зи лъаб-
жьэм) газетеджэхэр щыгъуазэ сщIыну.

Инал деж къыщежьа къэбэрдей пщы 
 къуэпсщ Беслъэн Къейтыкъуэ и къуэ 
ПщыIэпщокъуэр. Абы и пщыгъуэр Шэ-
джэмыпсым къыщыщIидзэрти, Псыжь нэ-
су щытауэ тхыдэм къегъэлъагъуэ.

Къейтыкъуэ ПщыIэпщокъуэ и къуэхэщ: 
Щоджэнокъуэрэ Къазийрэ. Щоджэнокъуэ 
и пщы къуэпсым дытемыпсэлъыхьу, адэ-
кIэ дыкIуэнщ. ПщыIэпщокъуэ Къазий 
Къэбэрдейм и тхыдэм увыпIэ ин щиIэу 
щытщ («Къазий и Къэбэрдей» щыжри-
гъэIаи щыIэщ). Къазий и бынхэщ: Ислъам, 
Щолэхъу, ХьэтIохъущыкъуэ, Мысост, 
Жамболэт (Жамбот).

Нэхъыбэм щыуагъэу къагъэлъагъуэ, 
жаIэ, къапсэлъ Ислъэмей къуажэм, абы 
цIэ хуэхъуар къызытекIар Къазий и къуэ 
Ислъаму, нэгъуэщIхэм ХьэтIохъущо къуэхэ 
къыхэкIауэ жаIэ, ислъам диным езыпхи 
яхэтщ. Ахэр пэжкъым, щыуагъэщ.

Къазий Ислъами, Къазий Щолэхъуи я 
 гугъу тщIынкъым (ахэр тхыдэм куэду 
къыхэщыркъым, щIалэу дунейм ехыжа-
гъэнущ). Къазий адрей и къуищым: ХьэтIо-
хъущыкъуэ, Мысост, Жамболэт (Жамбот) 
я цIэхэр Къэбэрдей тхыдэм хэгъэщхьэху-
кIауэ къыхощ.

Гу лъытапхъэщ а щIалищым, абыхэм 
 къатепщIыкIыжахэм Къэбэрдеишхуэр 
пщы пашэу (пщы нэхъыжьу, пщы уэлийуэ) 
илъэс щитIым нэблагъэкIэ зэрахьауэ 
зэрыщы там.

Къэтщтэнщи, Къазий ХьэтIохъущыкъуэ 
деж къыщыщIедзэ ХьэтIохъущыкъуэ (Ата-

Iуэху  еплъыкIэ

Бжыгъэхэм  къагъэлъагъуэ
Кавказ Ищхъэрэм гъущI 

гъуэгухэмкIэ и управле-
нэм и пресс-IуэхущIапIэм 
къызэритамкIэ, 2025 гъэм 
и мэкъуауэгъуэм къри-
убыдэу гъущI гъуэгукIэ 
хьэлъэу тонн мин 57-рэ 
Къэбэрдей-Балъкъэрым 
щагъэIэпхъуащ. Нэгъабэ 
и апхуэдэ пIалъэм щыIа 
бжыгъэхэм ебгъапщэмэ, 
процент 23,3-кIэ нэхъы-
бэщ ар. 

ГЪУЩI гъуэгукIэ ягъэIэп-
хъуам щыщу тонн мин 53-р 
ухуэныгъэ материалхэрщ е 
хьэлъэ псоми я процент 
28,3-р. 

Дызэрыт илъэсым и япэ 
мазихым къриубыдэу Къэ-
бэрдей-Балъкъэрым и 
станц хэм хьэлъэу щра-
лъхьам и куэдагъыр тонн 
мин 270-рэ хъуащ - нэгъабэ 
и апхуэдэ пIалъэм яхузэ-
фIэкIам нэхърэ процент 
1,2-кIэ нэхъыбэ. Псори 
зэхэту ягъэIэпхъуам щыщу 
тонн мин 245-р ухуэныгъэ 
материалхэрщ.

ГъущI гъуэгукIэ 
ягъэIэпхъуэ

РЕСПУБЛИКЭМ иджып-
сту щрагъэкIуэкI гъуэгу 
лэжьыгъэхэм хыхьэу псори 
зэхэту километр 20-м 
 щIигъу зи кIыхьагъ щIы-

пIэхэм иджырей уэзды-
гъэхэр щыпадзэнущ. Абы 
къызэщIрагъэубыдэнущ 
Александровскэ, Дей,  Курп 
Ищхъэрэ, Ташлы-Тала, 

Ней тринэ, Сэрмакъ, Ка-
менкэ жылэхэр. Гъуэгуб гъу-
хэм иджыпсту щагъэув 
иджы рей уэздыгъэхэм жэ-
щым гъуэгум щызекIуэхэр 
нэхъыфIу уагъэлъагъу икIи 
абы мыхьэнэшхуэ иIэщ ма-
шинэ, цIыху куэд щызэблэкI 
щIыпIэхэм дежкIэ. 

Гъуэгу лэжьыгъэхэм хы-
хьэу 2025 гъэм щIыналъэ 
мыхьэнэ зиIэ автомобиль 
гъуэгуу псори зэхэту кило-
метр 40-м щIигъу зи кIыхьа-
гъри къагъэнэхунущ. Абы 
хиубыдэнущ Терекскэ, 
Щхьэлыкъуэ, Котляревскэ, 
Шэрэдж Ищхъэрэ къуа-
жэхэмрэ Тэрч, Нарткъалэ, 
Май къалэхэмрэ. ГъущIым, 
гъущIымрэ бетонымрэ къы-
хэщIыкIа пкъохэр, транс-
форматор подстанцхэр, 
кронштейнерхэр, шкафхэр 
а щIыпIэхэм щагъэувынущ, 
светодиод уэздыгъэхэр щы-
падзэнущ, ток кIапсэхэр 
Iэтауэ щаукъуэдиинущ, нэ-
гъуэщI лэжьыгъэхэри щра-
гъэкIуэкIынущ. 

Апхуэдэ щIыкIэкIэ, мы 
гъэм къриубыдэу псори 
зэхэту километр 62-рэ зи 
кIыхьагъ автомобиль гъуэгу-
 хэр къызэщIагъэнэхунущ.

ХЬЭЩЫКЪУЕЙ  Олег.

Насыпыншагъэхэм
щахъумэу

ГъащIэм хуэщIа инфраструктурэ» лъэпкъ пэхуэщIэм 
и фIыгъэкIэ Къэбэрдей-Балъкъэрым и автомобиль 
 гъуэгухэмрэ уэрамхэмрэ зэрырагъэфIакIуэм къы-
дэкIуэу, ахэр иджырей уэздыгъэхэмкIэ къагъэнэху, 
абы щызекIуэхэми я шынагъуэншагъэр къызэгъэпэ-
ща мэхъу.

УФ-м и Соцфондым и къудамэу 
Къэбэрдей-Балъкъэрым щыIэм феде-
ральнэ льготэ зиIэу цIыху 540-мрэ 
абыхэм якIэлъыплъ я Iыхьлыхэмрэ 
дызэрыт илъэсым зэрыщIидзэрэ сана-
торэхэмрэ курортхэмрэ я путевкэхэр 
пщIэншэу яритащ. 

РЕСПУБЛИКЭМ узыншагъэм щыкIэ-
лъыплъ, щызэтрагъэувэж и апхуэдэ Iуэху-
щIапIэхэм ямызакъуэу, къэралым и нэ-
гъуэщI щIыналъэхэм щыIэхэми ди 
цIыхухэр ягъакIуэ, абыхэм япкърыт 
узыфэхэм елъытауэ. ПщIэ щIамыту гъущI 
гъуэгухэмкIэ зекIуэну хуитыныгъэ зиIэхэм 
хеубыдэ ныкъуэдыкъуагъэкIэ 1-нэ гупым 
хыхьэхэр, сабий ныкъуэдыкъуэхэр, абыхэм 
якIэлъыплъхэр. 

Санаторэхэмрэ курортхэмрэ махуэ 18-кIэ 
зыщагъэхъужыну хуитщ балигъхэр, сабий 

ныкъуэдыкъуэхэм махуэ 21-рэ ират. Зи 
щхьэ, тхы куцIхэм фэбжь ягъуэтахэм ма-
хуэ 30 яIэщ.

Фигу къэдгъэкIыжынщи, путевкэхэмрэ 
гъуэгупщIэхэмрэ пщIэ щIэзымытыну -     
хэм хиубыдэр къэрал дэIэпыкъуныгъэм 
хыхьэу социальнэ Iуэхутхьэбзэ зэхуэмы-
дэхэр зы хуащIэну льготэ зиIэхэрщ. Соц-
фондым и щIыналъэ къудамэм абыхэм я 
уасэр хуитынущ, мис а социальнэ Iуэху-
тхьэбзэхэм я пIэкIэ ягъэува ахъшэ компен-
сацэр къыхамыхауэ щытмэ. 

Санаторэхэм, курортхэм зыщызыгъэ-
хъужыну мурад зиIэхэм лъэIухэр Соцфон-
дым щIалъхьэн хуейщ, 070/у медицинэ 
справкэмрэ паспортым и копиемрэ дэ-
щIыгъуу. «Госуслуги»-м и порталри къа-
гъэ сэбэп  хъунущ.

ХЬЭЩОКЪУЭ  Алыдж.

жукины) пщы къуэпсым. Абы зыужьыны-
гъэшхуэ иратащ ХьэтIохъущыкъуэ и бын-
хэм: Кургъуокъуэ, Адэлджэрий, Мыхьэмэт 
(БэмэткIи йоджэ), Исмэхьил, абыхэм я 
быныжхэми. Абыхэм языхэзми куэдрэ 
утепсэлъыхьыфынущ. А пщы къуэпсым и 
цIэр, и къежьапIэр ямыхъуэжу къекIуэкIащ 
икIи зэрахьащ.

ХьэтIохъущокъуэ Кургъуокъуэрэ ХьэтIо-
хъущокъуэ Мыхьэмэтрэ (Бэмэтрэ) ХьэтIо-
хъущыкъуей, Зеикъуэ къуажитIым я къе-
жьапIэм хэтауэ къэбгъэлъагъуэми бел-
джылыуэ, пэжу къызолъытэ.

ХьэтIохъущыкъуэ и къуэш Къазий Мы-
сост и деж къыщыщIедзэ Мысостей пщы-
гъуэм. Ар занщIэу нэгъуэщI пщы къуэпсу 
ябж, я мылъкури, ящIри зэхэхауэ щытщ.

Мысост и бынхэщ; Ислъам, Алий, ХьэтIэ-
хъущокъуэ, Бахътыджэрий.

Мысост и къуэ Ислъамщ Ислъэмей 
 къуажэр, Фэндыкъуэ щежэх Кыщпэк псы 
Iуфэм япэу щызыгъэтIысар. Ислъам 1672 
гъэм къалъхуащ (и цIэри къыщалъхуам 
фIащащ).

Къэбэрдейм ислъам диныр тепщэ хъун 
щыщIидзар 1703 гъэрщ, иужьыжкIэщ. Ис-
лъамыпщым теухуа хъыбархэр куэд  мэхъу, 
Ислъэмей къуажэм и хъыбархэри мащIэ-
къым.

Къазий Жамболэт (Жамбот) и пщы 
 къуэпсыр нэгъуэщI хъыбарщ.

Сэ сызытепсэлъыхьа зэманым и хабзэм-
кIэ цIыхум и адэм и цIэр унэцIэ хуэхъужу 
щытащ.

КЪАЗДЭХЪУ  Олег.



иджырей зэманым адэ-анэхэмрэ 
щIалэгъуалэмрэ я гъащIэм къы-            
щыхъу-къыщыщIэхэм теухуащ, абыи 
цIыху куэд еплъащ. ИужькIэ, серитху 
хъу художественнэ фильм, «10 класс» 
и фIэщыгъэу, тесхащ. Абы щыджэ-
гуащ «Сыринэ» щIалэгъуалэ театрым 
хэт ныбжьыщIэхэр. Сериалыр зытеу-
хуар школым кIуэ сабийхэм я  гъащIэм 
къыщыхъу Iуэху мыщ хьэ пэхэрщ. 

- Бзэм, хабзэм зебгъэужьыну, 
лъэп къым зыгуэркIэ ухуэщхьэпэну 
ухущIэкъумэ, хущIыхьэгъуэ умы-
гъуэту узы телэжьыхьын бгъуэты-
нущ. 

- Сэ зэи си Iэр зэтедзауэ сы щы-
сыфынукъым, зы щIэ гуэр къэзмы-
гупсысу – «Подкаст тIэкIу» и фIэщы-
гъэу Интернетым и зы напэкIуэцIым 
къыщызэзгъэпэщауэ, цIыхухэм я 
гурыгъу-гурыщIэхэм тызогъэп сэ-
лъыхь. Къезгъэблагъэхэр щIэныгъэ 
куу зыбгъэдэлъ, куэдым хэзыщIыкI 
цIыху гуащIафIэхэрщ. Зи гугъу тщIыр 
гъэсэныгъэмрэ лэжьыгъэмрэщ, ба-
лигъымрэ сабиймрэ яку дэлъын        
хуей зэхущытыкIэрщ, бзэмрэ хаб-
зэмрэ ящымыгъупщэу, я псэм хэлъу 
щIэблэр къызэрытэджынырщ. Уэр-
шэрэгъу схуэхъуамрэ сэрэ дызытеп-
сэлъыхьа Iуэхугъуэхэр адыгэ куэд 
зэрыс Интернет напэкIуэцIхэм къы-
золъхьэж. Ахэр цIыхум я гум дыхьауэ 
щызэхэсхыжым деж, си лъэр нэхъ 
жан мэхъу, лъэпкъым папщIэ злэжь 
Iуэхум нэхъри зэрыхэзгъэхъуэным 
сыхущIокъу. Мы иужьрейр иджы 
дыдэщ щезгъэжьар. 

- Ислъам, щIалэгъуалэ узыдэла-
жьэ хэмрэ уэрэ дауэ фызэгуры-
Iуэрэ? 

- Сэ абыхэм я ныбжьым сызэритар 
зэи зыщызгъэгъупщэркъым. Псори 
къыдэхъуапсэу дызэгурыIуэу дызэ-
рыщытын хуейр япкърызогъэшып-
сыхь. Си макъыр ину яхудэсшейр-
къым, «дахэм къимышэ Iейм къи-
шэнукъым» жыхуиIэ псэлъафэр си 
гъуа зэщ. УпщIэкIэ зыкъысхуэзы-
гъазэIамэ, жэуапыншэ зэрызмы щIы-
ным яужь ситщ. Къапщтэмэ, я уна-
гъуэм щекIуэкIхэми щыгъуазэ сыща-
щIи щыIэщ. Я адэ-анэхэм жрамыIэ-
фыр къыщызбгъэдалъхьи къохъу. 

- ФIыщIэ пхузощI, Ислъам, уи лэ-
жьыгъэм зыкъыдэбгъахуэу, укъы-
зэры зэпсэлъылIам папщIэ. Дяпэ-
кIи мурад пщIыхэр къохъулIэу, 
лъэпкъым хуэщхьэпэн Iуэхухэр блэ-
жьу Тхьэм куэдрэ уигъэпсэу! 

- Узыншэ Тхьэм уищI, Рае. Сэ 
«Адыгэ псалъэ» газетыр сызэры цIы-
кIурэ си Iэпэгъущ. Абы къизджы-
кIахэм ящыщ, ищхьэкIэ зэрыщы-
жысIащи, къэзгъэсэбэпащ. Адыгэпсэ 
дунейм тетыху, а ди газетыр адыгэ 
лъэпкъым хуэлэжьэну си гуапэщ. 

НЭЗРЭН Раисэ.

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэ-
дзэ Джатокъуэ Залинэ, коррек-
торхэу Елмэс ФатIимэ (1, 3-нэ 
нап.), Щоджэн Иннэ (2, 4-нэ 
нап.).

КомпьютеркIэ газетым и теп-
лъэр ящIащ Ныр Саидэ, Щома-
хуэ Марианнэ.

Сурэтхэм елэ жьар Бицу Жан-
нэщ.

«Издательство 
«Южный регион» ООО-м 

щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

Редактор нэхъыщхьэ
ЖЫЛАСЭ  Заурбэч

РЕДКОЛЛЕГИЕМ  ХЭТХЭР:

 ЖьэкIэмыхъу Маринэ (унафэщI-
редактор), Ширдий Маринэ (уна-
фэщI-ре дак тор),Къаншокъуэ  Эллэ 
(жэуап зыхь секретарь), Къар дэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мари-
аннэ, Щхьэ щэмыщI Изэ.

ГъэщIэгъуэнщ

Налшык дэт ЩIалэгъуа-
лэм я унэм бадзэуэгъуэм и 
31 - шыщхьэуIум и 3-хэм ще-
кIуэ кIащ «Кавказ зэкъуэт» 
медиазэхуэсыр. Абы зэхуи-
шэсащ блогерхэр, журна-
листхэр, пресс-IуэхущIа-
пIэхэм я лIыкIуэхэр. ЗэIу-
щIэр къызэрагъэпэщащ 
КъБР-м ЩIалэгъуалэм я 
IуэхухэмкIэ и министер-
ствэмрэ «ТАСС Кавказ» 
РИЦ-мрэ. Зэхыхьэр ири-
гъэкIуэкIащ КъБР-м и Iэта-
щхьэм хъыбарегъащIэ Iэна-
тIэмкIэ и саугъэтыр зыхуа-
гъэфэща Хьэмгъуокъу Ок-
санэ.

ЗЭIУЩIЭМ къыщыпсэ-
лъащ КъБР-м щIалэгъуалэм 
я IуэхухэмкIэ и министр Лу 
Азэмэт, хъыбарыщIэхэмкIэ 
мастерскойм и унафэщI Ка-
навцев Михаил, «Нацио-
нальные приоритеты» Iуэху-
щIапIэм и хэщIапIэм и уна-
фэщI Ефремовэ Надеждэ, 
«ТАСС Кавказ» РИЦ-м и уна-
фэщI Гаджибалаев Низами, 
жылагъуэм я зэпыщIэны-
гъэмрэ зэпсэлъэныгъэмрэ 
ятеу  хуа Iуэхухэм КИФЩI-м 
 зыщегъэужьынымкIэ «Диа-
лог Регионы» IуэхущIапIэм и 
унафэщI Павленкэ Артём, 
«Кинокавказ-2018», «Грач» 
кинофестивалхэм щытекIуа 
Бэрбэч Болэт. 

Лу Азэмэт зэхыхьэм зыкъ-
ре зыгъэхьэлIа хьэщIэхэм 
фIэ  хъус  ярихри, жиIащ 
илъэс зыбжанэ хъуауэ къы-
зэ  рагъэ пэщ мы Iуэху щхьэ-

Налшык къалэм и «Гладиатор» спорт 
комплексым щекIуэкIащ Урысей Феде-
рацэм дзюдомрэ самбэмкIэ дунейпсо 
классымкIэ спортым и мастер Къамбий 
Аслъэн и фэеплъ урысейпсо зэхьэзэ- 
хуэ. Абы хэтащ ди къэралым и щIына-
лъэхэм ящыщу 18-м, Къэзахъстаным я 
бэнакIуи 196-рэ, я ныбжькIэ илъэс 23-м 
щIимыгъуауэ. 

ЗЭХЬЭЗЭХУЭР зэрекIуэкIам кIэлъып-
лъащ КъБР-м и Парламентым и депутат 
Ахъмэт Амир, КъБР-м СпортымкIэ и минис-
терствэмрэ республикэм ДзюдомкIэ и фе-
дерацэмрэ я лэжьакIуэхэр, дзюдоист цIэ-
рыIуэхэу Тау Хьэсэнбий, Мудрэн Беслъэн, 
Тменов Тамерлан, Саидов Ренат, Гъэунэ 
Андзор, Блий Iэюб, Хьэбэчыр Мурат, Щад 
Мурат, КIыщокъуэ Муса, Хъурсинэ Артур 
сымэ, нэгъуэщI куэди. 

Къэбэрдей-Балъкъэрым и командэ зэ-
хьэзэхуэм хэтам щыщу Замбат Къантемыр 
(кг 66-рэ), Байсиев Таулан (кг 73-рэ), Къу-
ныжь Темырлан (кг 90), Къуныжь Ролан (кг 
100), Быф Идар (кг 100+) сымэ дыщэ ме-
далхэр къахьащ. 

Килограмм 73-рэ зи хьэлъагъхэм я деж 
Къущхьэ Темырлан етIуанэ щыхъуащ. 

Уэсмэн Алихъан (кг 60), Бер Руслан (кг 73-
рэ), Мамий Атмир (кг 90) сымэ ещанэ увы-
пIэр къахьащ. 

ЩIалэхэр зэхьэзэхуэм хуагъэхьэзыращ 
Джэданэ Залым, Иванов Дмитрий, Дзухэ 
Беслъэнрэ Залымрэ, Махуэ Олег, Хъупсыр-
джэн Резуан сымэ.

Зэуэзэпсэу дунейм ехыжа бэнакIуэ 
цIэрыIуэм и фэеплъ зэхьэзэхуэр къызэра-
гъэпэщащ абы и ныбжьэгъухэу Башорэхэ 
Артуррэ Рустамрэ, Мудрэн Беслъэн, Тау 
Хьэсэнбий, Мерэтыкъуэ Мухьэрбий, КIы-
щокъуэ Муса, Хъурсинэ Артур сымэ, 
 КъБР-м СпортымкIэ и министерствэр къа-
дэIэпыкъуу. 

Къамбийм и япэ тренер, КъБР-м Дзю-
домкIэ и федерацэм и тхьэмадэ Емкъуж 
Мухьэмэд ди газетым къыжриIащ лъэп-
къыр зэрыгушхуэу Аслъэн зэрыщытар, и 
хьэл-щэнкIэ, цIыху хэтыкIэкIэ къахэщу. 

«Утыкум укъринэнутэкъым, къыбдэIэпы-
къуфыну ищIамэ, лъэкI къигъэнэнутэ-
къым, уеблэмэ лъэмыкIми, зрипщытынут. 
ЦIыху гуапэу, хьэлэлу, ныбжьэгъуфIу щы-
тащ. Спортым зэрыхэтари апхуэдэущ, абы 
щыхузэфIэкIахэр си псалъэм и щыхьэтщ», 
- къыхигъэщащ Емкъужым.

ХЬЭЩЫКЪУЕЙ Олег.

Дыхумэр ирапх гукъыдэжым, гукъэ-
кIыжым, гухэлъым, цIыху щхьэхуэм… 
Куэдым… куэдым. Щхьэж и хьэл-щэным, 
игу ирихь гъэгъам, фIыуэ илъагъу зэма-
ным - куэдым трещIыхь цIыхум дыху къы-
щыхихкIэ. Къапщтэмэ, дыху зэхэ зылъ-
хьэхэм телъыджэ гуэру зыхащIэу къы щIэ-
кIынущ мэхэр зэхэзагъэу зэрызэхалъхьэ-
нур. Дыхуми езым и хабзэ, и тхыдэ, и 
къэгъэщIыкIэ иIэжщ. 

ДЫХУР Пасэрей Мысырым къыщыунэ-
хуауэ къалъытэ. Абы япэу щызэхалъхьа 
дыхухэр дагъэу ирагъахъуэрт. Хуэкъулейхэм 
зыщахуэхэм халъхьэрт лимоным, бэрэтIина-
гъуэм (мята), анисым къыщIахуа дагъэ. 
КъызэрыгуэкIхэм зыщахуэм халъхьэ хаб-      
зэт касторым, тимьяным, душицэм я да-
гъэр. Дагъэу зыщамыхуэу, псыуэ зытракIэ 
япэ дыхум фIащауэ щытащ kyphi (кифи). 
Абы къыхихырт фом, шэфраным, къуэ-
рэдэрэм (можжевельник), миррэм, ша-
гъырым я мэр. Япэрей дыхухэр кумбыгъэ 
гъэ щIэрэщIа дахэхэм щахъумэрт. Кумбы-
гъэхэм тхыпхъэ зэхуэмыдэхэр хащIыхьырт 
елIалIэу. Бзылъхугъэхэм я щхьэцхэр зэра-
гъэщIэращIэ дыху - пирамидэ цIыкIухэр 
щыIэт. Ахэр дагъэм къыхэщIыкIати, Мысы-
рым и хьэуа пщтырым хуэму игъэткIурт, 

Кавказым ис
щIалэгъуалэр зэкъуоувэ

пэм и гуапэу зэрыхэтыр. Нэ-
гъабэ щIалэгъуалэ туризмэм 
зэрызрагъэужьынум тепсэ-
лъы хьащ. Иджырейр трау-
хуащ щIалэгъуалэм я Iуэху-
хэр хъыбарегъащIэ IуэхущIа-
пIэхэм щыпхыгъэкIыным, 
цIы хубэр зыгъэгузавэ, дэзы-
хьэх Iуэхухэр къалъытэу, тхы-
гъэхэр гъэхьэзырыным епха-
хэм. 

- Кавказым ис щIалэгъуа-
лэм я акъылыр ягъэутхъуэну 
зэрыхэтыр ди нэгу щIокI. Абы 
зэрытхузэфIэкIкIэ дыпэщIэ-
тын хуейщ. ЩIэблэм я гъэсэ-
ныгъэм гулъытэ хуэщIын, 
щIа лэгъуалэ Iуэхухэр пхыгъэ-
кIын хуейщ, - жиIащ Лу Азэ-
мэт. - Кавказым и щIыналъэ-
хэм ди зэпыщIэныгъэм, зэ-
ныб жьэгъугъэм зедгъэуб-
гъун, ди ехъулIэныгъэхэр, 
фIагъхэр хэIущIыIу тщIын па-
пщIэ, Кавказым исхэр 
зэщIэзыгъэуIуэ зы хъыбар-
егъащIэ IуэхущIапIэ къызэ-
гъэпэщын хуейщ. ЩIалэгъуа-
лэм яхуэгъэза хъыбархэр я 
ныбжь, дэзыхьэх Iуэху елъы-
тауэ, бгъэдыхьэкIэ къахуэ-
гъуэтауэ я бзэкIэ ягурыгъэ-
Iуапхъэщ. 

Гаджибалаев Низами ири-
гъэкIуэкIащ Кавказым щып-
сэу щIалэгъуалэм, хъыбар-
егъащIэ IэнатIэхэр, Интернет 
Iэмалхэр къагъэсэбэпу, я 
Iуэхухэр зэрыпхагъэкIынум 
теу хуа зэхыхьэр. ЩIалэгъуа-
лэм я деж хъыбархэр зэры-
нахьэсыну щIыкIэм, ТАСС-м 
и лэжьыгъэм теухуауэ ар зы-
теп сэлъыхьахэр зэхуэсахэм 

щIэщыгъуэ ящыхъуащ. 
ЗэIущIэм хэта щIалэгъуа-

лэр ныбжьэгъу зэхуэхъуа 
 къудейкъым, атIэ зэдэлэжьэ-
ну, я Iуэху бгъэдыхьэкIэхэмрэ 
хъы барыщIэхэмкIэ зэхъуэжэ-
ну, зыIууэ лъэпощхьэпохэм 
зэ дыпэщIэтыну зэгурыIуащ.

Зэхыхьэм къыщыпсэлъа-
хэр зэхуэсахэм ядэгуэшащ я 
лэжьыгъэм зыщрихьэлIэхэм 
теухуа Iуэху бгъэдыхьэкIэ-
хэмкIэ икIи щIалэгъуалэм я 
упщIэхэм жэуап иратащ. Ап-
хуэдэт щIыналъэхэм я интер-
нет напэкIуэцIхэм Iэ щIэ -
зы дзхэр къыдэхьэха, абыхэм 
я бжыгъэм хагъэхъуа зэры-
хъунур, нейросеть, интеллект 
IэрыщI Iэмалхэр ныбжьы-
щIэхэмрэ щIалэгъуалэмрэ 
къы зэрагъэсэбэпым хэлъ 
фIагъхэмрэ мыхъумыщIа-
гъэхэмрэ. ЗэIущIэр къызэзы-
гъэпэщахэм шэч къытра-
хьэркъым зэхуэсым хыхьэу 
екIуэкIа мастер-классхэмрэ 
лекцэхэмрэ къыщаIэтахэр 
Кав каз Ищхъэрэм и хъыбар-
егъащIэ IэнатIэхэм зегъэу-
жьынымкIэ щхьэпэ зэрыхъу-
нум. 

Зэхыхьэм хэтахэм зыхагъэ-
гъуэзащ «ТАСС Кавказ» хъы-
барегъащIэ центрым и щIы-
налъэ къудамэу Пятигорск 
къалэм щыIэм и лэжьы-
гъэм, щIэныгъэхэмкIэ «Мэ-
шы къуэ» центрым, Налшык 
къалэм и щIыпIэ дахэхэм 
зыщрагъэплъыхьащ.

ТЕКIУЖЬ Заретэ.
Сурэтыр

Къарей Элинэ трихащ.

Мэхэм я
зэщIэжьыуэ

 ап щIондэхуи, мэ гуакIуэ къыпихырт. А   мэр 
махуэ псокIэ къакIэрихырт бзылъхугъэхэм.

Дыхумэ гуакIуэхэмкIэ ерыщу щытащ Не-
фертити. Псом хуэмыдэу фIыуэ илъагъурт 
жасминым и мэр. Мысыр пащтыхь гуащэ 
Клеопатрэ нэхъыфI дыдэу илъагъурт индие 
нардым, миррым, ладаным я мэхэр. 

Пасэрей Урымым дыхур дэни къыщагъэ-
сэбэпырт: щыгъыным, унэлъащIэхэм траут-
хэрт, уеблэмэ шхынми халъхьэрт. Псом 
хуэмыдэу ахэр ерыщт розэкIи, ахэр нэгъуэщI 
щIыпIэхэми кърашын хуей хъурт. Урымым и 
цIыхухэм къалъытэрт дыхур цIыхум и псант-
хуэхэм еIэзэу.

Дыху зэхэлъхьэнымкIэ тхыдэ гъэщIэгъуэн 
иIэщ КъуэкIыпIэ Гъунэгъум. Израилым и 
Эйн-Геди, Эйн-Бокек къалэхэм я дыху зэ-
хэлъхьэкIэр хэIущIыIу ящIыртэкъым - щэхуу 
яхъумэрт. Абыхэм я дыхухэм халъхьэрт 
афарсемон къэкIыгъэм къыщIаху дагъэ 
лIэужьыгъуэ. 

Ди эрэм ипэкIэ VI лIэщIыгъуэм дыхур 
 къыщагъэсэбэпырт КъуэкIыпIэм. Ислъам 
диным тет къэралыгъуэхэм дыху зэхэлъ хьэ-
ным хуаIэ еплъыкIэр щхьэхуэт. Аравий хы-
тIыгум къыщыкI удз лIэужьыгъуэ гуэрым и 
мэр нэхъыщхьэу къагъэсэбэпырт. Хьэрып, 
куржы дыхузэхэлъхьэхэм дыху технологием 
щIэуэ халъхьащ ткIуаткIуэ зэракIыщтэ кубыр 
(перегонный куб). Аравий щIэныгъэлI Аль-
Кинди япэу итхащ дыху зэхэзылъхьэхэр зэ-
рыгъуэзэн. Абы къыщыхьат ар зэрызэха-
лъхьэ Iэмалхэр, дагъэхэр зэрызэхэзагъэр, 
бальзам зэращIыр, хущхъуэу къэбгъэсэбэп 
хъунухэр зыхуэдэр.

1608 гъэм Флоренцием япэу къыщыунэ-
хуащ дыху къыщыщIагъэкI фабрикэ. Ар 
 къулъшырыфхэм (монастырь) ящыщ зым 
хэтт, дыхур зэхэзылъхьэри монаххэрт.

Дыхумрэ модэмрэ зэпхыныр цIыхухэм ягу 
къэкIа иужь, абы нэхъри зиужьащ. ХХ лIэ-
щIы гъуэм Пуаре П. ид щыгъынхэм яхуэкIуэн 
дыху къахуигупсысу щIидзащ. А Iэмалым 
зригъэужьащ Шанель Габриэль. Дуней псом 
щыцIэрыIуэщ абы и Chanel №5-р.

Урысейм дыху зэхэлъхьэным зиужьын 
щы щIидзащ 1843 гъэм къэунэхуа «Ралле и 
Ко» француз IуэхущIапIэм и фIыгъэкIэ. 
Рево люцэ нэужьым абы «Свобода» фIащы-
жащ - сабын, крем, сэхусэплъ къыщIегъэкI. 
1872 гъэм «Цветочный» одеколоныр къы-
щIагъэ кIыу ирагъэжьащ. 1913 гъэм, Рома-
новхэ я илъэс 300-м ирихьэлIэу «Пащтыхь 
гуащэм папщIэ Iэрамэ» дыхур франджы 
парфюмер Мишель Август зэхилъ хьауэ щы-
тащ. ИужькIэ абы фIащыжащ «Красная 
Москва».

Ди зэманым дыху лIэужьыгъуэхэр бжы-
гъэн шэщ, щхьэж игу ирихь мэ гуакIуэр къы-
хихыну Iэмал иIэ хъуащ.

ГУГЪУЭТ Заремэ.

Зэрыхуейуэ къигъэсэбэпащ
КъБР-м щыIэ МВД-м Экономикэ шынагъуэншагъэмрэ 

коррупцэм пэщIэтынымкIэ и управленэм и лэжьакIуэхэм 
къыщIагъэщащ ахъшэ зыкIэщIаупщIауэ. Ар идыгъуауэ 
шэч хуащI псэупIэ унэхэм пыщIа Iуэхутхьэбзэхэр щIэным 
хуэгъэпса фирмэм и генеральнэ унафэщIым. 

ЗЭКIЭ зэраубзыхуамкIэ, илъэс 44-рэ зи ныбжь цIыхубзым 
и къулыкъур къигъэсэбэпри, электросетевой компанием и 
счетым игъэкIуакъым сом 522 000-м щIигъу. Ар, 2021 гъэм 
и шыщхьэуIум щыщIэдзауэ 2024 гъэм и гъатхэпэр къриу-
быдэу фэтэр куэду зэхэт унэхэм щыпсэу цIыху зыбжанэм 
электрокъарууэ къагъэсэбэпам пэкIуэу ята ахъшэрт. Ар шэч 
зыхуащIым зэрыхуейуэ къигъэсэбэпащ. 

Урысей МВД-м и Налшык управленэм и следователхэм 
уголовнэ Iуэху къаIэтащ УФ-м и УК-м и 160-нэ статьям и 3-нэ 
Iыхьэм, 201-нэ статьям и 1-нэ Iыхьэм япкъ иткIэ. 

ЩIалэщIэм зиумысыжащ
2025 гъэм бадзэуэгъуэм и 20-м Урысей МВД-м и Нал-

шык управленэм зыхуигъэзащ къалэм щыIэ, сотовэ 
зэпыщIэныгъэмкIэ салонхэм язым и лэжьакIуэм. ЦIыхуб-
зым зэрыжиIамкIэ, тыкуэным и офисым щIадыгъукIащ 
сом 395 000-м щIигъу.

 
УРЫСЕЙ МВД-м и Налшык управленэм уголовнэ къэ-

лъыхъуэныгъэмкIэ и лэжьакIуэхэм шэч зыхуащIыр яубы-
дащ. Ар щIыпIэм щыпсэу, илъэс 19 зи ныбжь, а фирмэм и 
стажерырщ. 

ЩIалэщIэм зиумысыжащ икIи жиIащ лэжьапIэ компью-
терым ихьэну Iэмал зэриIэр къигъэсэбэпу, уголовнэ жэуа-
пым ирашэлIэну жаIэу къэзыгъэшына, имыцIыхухэм къы-
хуа гъэлъэгъуа банк счетхэм IуэхущIапIэм и хэхъуэр зэрахуи-
гъэхьар. 

Урысей МВД-м и Налшык управленэм и Следственнэ къу-
дамэм уголовнэ Iуэху къиIэтащ УФ-м и УК-м и 158-нэ ста-
тьям и 3-нэ Iыхьэм и «г» пунктым ипкъ иткIэ. 

Сом мин 447-рэ
2023 гъэм и накъыгъэм Урысей МВД-м и Налшык управ-

ленэм зыхуигъэзащ гъэпцIакIуэхэм я лей зытехьа, илъэс 
61-рэ зи ныбжь къалэдэс цIыхубзым. 

ЗЭРЫЖИIАМКIЭ, 2022 гъэм и дыгъэгъазэм и цIыхугъэхэм 
абы кърагъэцIыхуащ Iэмал имыIэу зыхуеину хьэпшыпхэр 
къэщэхунымкIэ къыдэIэпыкъуну жызыIа цIыхухъур. Абы 
къыжриIащ, ахэр къыIэрыхьэн папщIэ, сом 447 000-рэ ири-
тыну. ЦIыхубзым абы дзыхь хуищIри, Iыхьэ-Iыхьэурэ мазэ 
бжыгъэкIэ ахъшэр Iэригъэхьащ. АрщхьэкIэ, цIыхухъум къа-
лэн зыщищIыжахэр игъэзэщIакъым икIи зыкъригъэгъуэты-
жакъым. 

Урысей МВД-м и Налшык управленэм и къудамэ №1-м 
уголовнэ къэлъыхъуэныгъэмкIэ и лэжьакIуэхэм Ставрополь 
крайм щаубыдащ шэч зыхуащIыр. Ар нэхъапэми суд зытра-
щIыхьа, илъэс 39-рэ зи ныбжь, гъунэгъу республикэм 
щыпсэурщ. Абы илэжьамкIэ зиумысыжащ. ЦIыхухъум зэры-
жиIамкIэ, зыщIэлъэIуа хьэпшыпхэр зыIэригъэ хьэн мурад 
иIакъым, ауэ абы пэкIуэу къыIэрыхьа ахъшэр езыр зэры-
хуейуэ къигъэсэбэпащ. 

Урысей МВД-м и Налшык управленэм и ОП №1-м и След-
ственнэ къудамэм уголовнэ Iуэху къиIэтащ УФ-м и УК-м и 
159-нэ статьям и 3-нэ Iыхьэм ипкъ иткIэ. 

Ар тезырхэр щагъэзэкIуэж колонием щаIыгъщ нэхъапэкIэ 
банк счетхэм ахъшэ иридыгъукIыным пыщIауэ щIэпхъа-
джагъэ зэрилэжьам къыхэкIыу. 

ХэщIыныгъэр ипшыныжащ.  
БАХЪСЭН Ланэ. 

Къамбий Аслъэн и
фэеплъу зэхохьэ

КъБР-м щыIэ МВД-м

Бзэмрэ хабзэмрэ гурэ псэкIэ 
зыхэпщIэмэ, лъэпкъым теухуауэ 
куэд пхузэфIэкIынущ. Ауэ ар къы-
зэщIэбгъэтIэсэн щхьэкIэ, уи гум 
илъ къудейкIэ Iуэхур зэфIэкIыну-
къым, адэкIэ зэрыбгъэкIуэтэн Iэ-
мал къэплъыхъуэн хуейщ. 

Псэ зыIуту къигъэщI дэтхэнэ цIы-
хуми гъащIэм лъагъуэ гуэр щыпхеш. 
Апхуэдэщ, анэдэльхубзэр фIыуэ 
зылъагъу, куэдым къацIыхуа, Дзэ-
лыкъуэ куейм хыхьэ Къамылыкъуэ 
къуажэм къыщалъхуа, актёр-режис - 
сёр Къанкъул Ислъам. 

Къанкъулым и лэжьыгъэр нэхъы-
бэу иджыпсту зытегъэпсыхьар пе-
дагогикэмрэ кино техынымрэщ - 
Адыгэ дуней лъэпкъ фондым илъэ-
ситху ипэкIэ къызэригъэпэщауэ 
щыта «Сы ринэ» щIалэгъуалэ теат-
рым хэт  ныбжьыщIэхэм я гъэса-
кIуэщ. Абы  къищынэмыщIауэ, 
«Ды  гъафIэ къа лэ» уардэунэм щиIэ 
актёр студием сабийхэр а IэщIагъэм 
щыхегъэгъуазэ. Ислъам упщIэ зыб-
жанэкIэ зы хуэзгъэзащ. 

- Ислъам, уи IэщIагъэр уэ езым 
пфIэфIу къыхэпха хьэмэрэ зыгуэ-
рым лъагъуэ пхуищIа? 

- ЕплIанэ классым сыщыщIэс 
 лъан дэрэ мы IэщIагъэр къыхэсхауэ 
жыпIэ хъунущ. А лъэныкъуэмкIэ япэ 
дыдэу щапхъэ схуэхъуауэ къэслъытэр 
му зыкэмкIэ ди егъэджакIуэу щыта 
Тау Светэщ. Абы зы махуэ гуэрым унэ 
лэжьыгъэ къыдитат, уэрэд цIыкIу, и 
пэм къыщыщIэдзауэ и кIэм нэсыху 
зэдгъащIэу, жытIэжын хуейуэ. Егъэ-
джакIуэм зырызыххэу дыкъыдишыр-
ти, щхьэж зригъэщIар жыдигъэIэрт.  
Си чэзур къэсри, «сэ уэрэд схужыIэ-
нукъым, ауэ цIыхум зыпысщIыжыфы-
нущ», - щыжысIэм, ар фIэгъэщIэ-
гъуэн хъуащ. Зыгуэрхэм запысщIы-
журэ, клас  сым щIэсхэр згъэдыхьэш-
хат. Зэ хезгъэхар си гъэсакIуэм и гум 
зэ рырихьар къызжиIащ. ИтIанэ Щэн-
хабзэмкIэ унэм сишэри, абдежми зы-
къыщызгъэлъэгъуащ. Къызэплъахэр 
нэфIэгуфIэу къызэрысхущытымкIэ 
къызгурыIуащ я гум сызэрыдыхьар.

- Апхуэдэу цIыхум запэп щIы жы-
ным дауэ удихьэхат, абы фIэкIа 
ныбжь уимыIэу? ТелевизоркIэ е ра-
диокIэ къатхэм къыхэпхат? 

- ЦIыхум запэсщIыжынымкIэ 
 «хэ  шапIэ» схуэхъуар си анэм кърата 
видео-кассетэрщ. Абы тета спек-
таклым сеплъа нэужь, абы гъэщIэ-
гъуэн къыс щыхъуа и зы пычыгъуэм 
зыпысщIыжу си анэм зэрезгъэлъэ-
гъуауэ щытар сощIэж. Мамэ ар ди 
дежхэм псоми яжриIащ, икIи си адэ-
ми адрей ди Iыхьлыхэми къыздаIы-
гъащ, сагъэгушхуащ. 

«Уэ зыгуэр къыпхэкIынущ» къыз-
жаIауэ щытащ. ЗэрыжысIащи, абы 
щыгъуэ еплIанэ классым сыщIэсу 

ЦIыху  зэчиифIэхэр

Гъуазджэр зи псэм
хэлъ Къанкъул Ислъам

арат. Абдеж щыщIэздзэри, сыт хуэдэ 
Iуэху къуажэм щекIуэкIами жы джэру 
сыхэтащ. «Си бзэ - си псэ, си дуней» 
зэхуэсхэм сытым щыгъуи зыкъыщыз-
гъэлъэгъуащ. Усэхэм дахэу сыкъы-
щеджэрт, псы сэхэм сытеп сэ лъы-
хьыжын сфIэфIт, псын щIэ рып са-
лъэхэри си жагъуэ тэкъым, зэ ныб жьэ-
гъухэр къуа жэхьрэ псалъэжь кIэ 
ды щызэпрагъауи щыIэт. Къу ныжь 
Алимрэ Думэн Мурадинрэ я гушыIэ 
цIы кIухэр щыжысIэрт. Ахэр псори си 
псэм хэлът, си гум дыхьэрт. Си анэ-
дэлъхубзэр зэрызгъэбзэрэбзэным 
сы хущIэкъурт. Зыгъэлъэ гъуа пIэм сы-
къыщихьэм деж, си гур хэ хъуэрт, 
къы зэплъхэм я псэм сы зэры ды хьэ-
ным яужь ситт. Сыщы цIы кIуа ми ахэр 
къызгурыIуэрт, псэ кIэ зы  хэс щIэрт. 

- Дызэрыщы гъуа зэмкIэ, Ис лъам, 
курыт школым ебгъуанэ классым 
укъыщIэкIри, Гъуа зджэмкIэ еджа-
пIэм ущIэтIысхьащ. Адэ кIэ дапхуэ-
дэу уи Iуэхухэр къызэрекIуэкIар?

- 2007 гъэм ебгъуанэ классыр къы-
щызухам, балигъыпIэ сиувауэ зы-
къысщыхъужат. ГъуазджэмкIэ еджа-
пIэм сыщIэтIысхьэну сыщыкIуам, зы 
къаруушхуэ гуэрым си пкъыр зэщIи-
Iэтат. А зэманым а еджапIэм ущIэ-
тIысхьэн папщIэ, птын хуей экзаме-
ныр хъарзынэу зэфIэзгъэкIри сы-
щIэхуащ. Ар къэзухмэ, Кавказ Ищ-
хъэрэм ГъуазджэхэмкIэ и къэрал 
ин  ститутым щIэныгъэ нэхъыщхьэ 
щы  зэзгъэгъуэтыну си мурадти, ари 
зэзгъэхъулIащ. Институтым и еплIа-
нэ курсым сыщIэсу, урыс драмте-
атрым срагъэблагъэри, роль зэмы-
лIэужьыгъуэхэр щызгъэзащIэу илъэс 
11-кIэ абы сыщылэжьащ. 

ИужькIэ зи спектаклхэр ди лъэп-
къыбзэмкIэ зыгъэув «Сыринэ» щIалэ-
гъуалэ театрым и къызэгъэпэ-
щакIуэхэм срагъэблэгъащ, ныбжьы-
щIэхэр утыкум дахэу щыджэгуным, 
апхуэдэуи я нэхъ мащIэрауэ, зыха-
щIыкIыпхъэхэм хуезгъэсэфын пап-
щIэ. 

КъимыдэкIэ, театрым и лэжьа кIуэ-
хэмрэ кино тезыххэмрэ я зэгухьэны-
гъэхэм сыхэтщ. Абыхэм къищынэ-
мыщIа, «Езым и кино» («Авторскэ ки-
но») фIэсщу къызэзгъэпэщауэ, пы-
чыгъуэу зэхэт, цIыхум гъэщIэгъуэн 

дыдэ ящыхъу теплъэгъуэ цIыкIухэр 
тызох - сэ езым стхыми, ди тхакIуэхэу 
КъардэнгъущI Зырамыку, Шэджы-
хьэщIэ Хьэмыщэ, Дудар Хьэутий, 
IутIыж Борис сымэ я Iэдакъэм 
къыщIэкIа тхыгъэхэм къыхэсхми, зы 
пычыгъуэ хъу гушыIэ кIэщI. Япэ дыдэ 
тесха художественнэ фильмым «Сло-
манная жизнь» фIэсщащ. 

УсакIуэ щэджащэ ЩоджэнцIыкIу 
Алий и гъащIэм теухуауэ артист цIэ-
рыIуэ Мысостышхуэ Пщызэбий итхауэ 
щыта «ЛIэгъуэджэ» сценарийр 
«Адыгэ псалъэ» газетым сыкъыще-
джэри, абы къыщыгъэлъэгъуа, си гур 
зыгъэпIейтея Iуэхугъуэм художест-
веннэ фильм къыхэсщIыкIащ икIи 
«Россия-1» телеканалым къыщыз-
гъэлъэгъуащ. 

«Сломанная жизнь» фильмым 
къы щытхьа теплъэгъуэхэм ящыщ 
зыр Интернетым къисхащ. Ныбжьы-
щIэм къыщыщIа Iуэху мыщхьэпэм     
и гъащIэр зэрызэхигъэзэрыхьар си 
гум хыхьати, сценарийм сыхэлэ жьы-
хьыжщ, урысыбзэр адыгэбзэкIэ зэз-
дзэкIри, киноуэ къыдэзгъэкIауэ 
 щытащ. Абы, ди адыгэ республики-
щым къищынэмыщIа, хамэ къэрал 
щыпсэу ди лъэпкъэгъухэри еплъащ 
икIи куэд зыгъэпIейтеяуэ зэхэтхы-
жащ. А теплъэгъуэм пысщэу, сэ езым 
си сценарийкIэ «Унагъуэ» зыфIэсща 
художественнэ фильми тесхащ. Ар 


